
SIULEQUT 

Una nalunaarusiaq tassaavoq SFI-ip aappassaannik nalunaarusiaa, nalu-
naarusiani sisamaasussani, NAKUUSA-mik ingerlatsinermik malinnaasoq, 
Ilaqutariinnermut Inatsisinillu atuutsitsinermut Naalakkersuisoqarfiup 
aammalu Danmarkimi UNICEF-ip aaqiissuussaat.  

NAKUUSA, Kalaallit Nunaanni sammisaqartitsinerit assigiinn-
gitsut ingerlallugit timitalerneqarpoq, meeqqanut inuusuttuaqqanut an-
gajoqqaanullu samminerullutik. NAKUUSAp siunertaraa kalaallit merar-
taasa atugarisaat pisinnaatitaaffiilu nukittorsarneqarnissaat. NAKUUSA 
Kalaallit Nunaanni inunnik naliginnaasunik aammalu inusuttuaqqanik 
inoqatigiinni inuit ataasiakkaat namminnut inunnullu allanut akisuussaas-
suseqarnerulernissaat pillugu ingerlataavoq. 

SFI-p suliassaraa ukiumut annikitsumik nalunaarusiortassalluni, 
NAKUUSA 2012, 2013, 2014 kiisalu 2015-imi ingerlanneqarnerani. Una 
nalunaarusiaq nr.-t aappaattut takussutissiaavoq.  

Nalunaarusiap erseqqissarpaa kalaallit inuusuttuarartaasa 
inoqatigiinnermi ajornartorsiutit periarfissallu pillugit ilisimasaat, suullu 
isummertariaasaat malillugu iliuuseqarfigineqaqquneraat. Misissuineq 
kommuninit sisamanit peqataaffigineqarpoq, illoqarfinniit atuarfiit si-
samat nunaqarfinniit atuarfiit marluk aammalu atuarfinniit arfinilinniit 
atuartut annerit ukioqatigiiaat assigiinngitsut pingasuniit paasissutissat 
ilaallutik, katillugit atuartunit 373-iusuniit katersorneqarsimallutik. Atuar-

7 



fiit peqataatitallit qujaffigisassarujussuupput, peqataaniarlutik akuer-
saarsimammata, qujanarlu peqataanertik naammassiniarlugu sulisima-
nerannut.   

Nalunaarusiaq ilisimatusartuarsimasuminngaanniit Else Chrsten-
senimiit suliarineqarpoq. Cand.jur. Inger Koch-Nielsen, siornatigut SFI-
imi ilisimatusarnermut aqutsisoq, nalunaarusiamik imaqarnersiuisimavoq.  

Nalunaarusiaq Ilaqutariinnermut Inatsisinillu Atuutsitsinermut 
Naalakkersuisoqarfiup, Kalaallit Nunaanni Namminersorlutik Oqartus-
sanit aammalu UNICEF Danmarkimit aningaasaliiffigineqarpoq. 

København, september 2013 
AGI CSONKA 

 

8 



 

NAALISAANEQ 

Misissuinerup siunertaraa inuusuttuaqqat inoqatigiinni ajornartorsiutit 
periarfissallu ilisimasaat isumaallu misissussallugit, inoqatigiinni ajornar-
torsiutit qitiutillugit. Inuusuttuaqqat inoqatigiinni ajornartorsiutinut ilisi-
masaat isumaallu allaaserineqaqqaassapput misissuinermi paasisanik 
ilaqartittarlugit. Tulliunneqassaaq misissuinerup inernerinik sukuujaaneq, 
NAKUUSAp suleriaqqinnissaanut atugassaq. 

Ilaqutariinnermut Inatsinillu Atuutsitsinermut Naalak-
kersuisoqarfiup UNICEF Danmarkillu NAKUUSA suleqatigiissutigaat. 
Suliniutip Kalaallit Nunaanni meeqqat atugaannik pisinnaatitaaffiinillu 
nukittorsaavoq assigiinngitsunik sammisaqartitsinerit aqqutigalugit.  

NAKUUSA, 2011-miit 2015-mut ingerlasoq, tassaavoq inuinnaat 
inuusuttuaqqallu imminnut inoqatiminnullu akisussaaffeqarnerulernis-
saannut suliniummut peqataasoq. 

SFI-p suliassatuaa tassaavoq NAKUUSAp ingerlanerani misis-
suisarnissani ukiut tamaasa. Una nalunaarusiaq tassaavoq SFI-p suliassaa-
ta aappaat. 

INERNERIT 
Nalunaarusiap takutippaa inoqatigiinnermi ajornartorsiutit pillugit inusut-
tuaqqat oqalliseqataarusuttut. Inuusuttuaqqalli ikinnerpaartaat (7 %), 

isumaqarput inoqatigiinnermi ajornartorsiutit pillugit ilisimasaqarluarlutik, 
aammalu 41 %-it isumaqarput ilisimasatik ajorpallaanngitsut.  
Inuusuttuaqqat sinneri inoqatigiinnermi ajornartorsiutit pillugit ilisi-
masaqanngillat, annikitsuinnarmilluunniit ilisimasaqarlutik. Inuusuttu-
aqqat angajoqqaaminnik inoqatillit ilisimasaqarnerupput allaninngaanniit, 
taakkuttaarlu oqarput ilisimasatik assigiinngitsuninngaanniit pissarsiarisi-
mallugit. Inuusuttuaqqat 90 %-ii ilaatigut, qaqutikkut imaluunniit 
inoqatigiinnermi ajornartorsiutit pillugit oqaloqatigiinngisaannarput, sani-
atigullu inuusuttuaqqat affai akipput, inoqatigiinnermi ajornartorsiutit 
soqutigalugit.  

Inuusuttuaqqat 60 %-t missaat isumaqarput, inoqatigiinnermi 
ajornartorsiutit tassaanerusut inuusuttut angajoqqaavisalu 
aalakoornartumik ikiaroornartumillu atuinerat – niviarsiaqqat taama 
isummertut amerlanerupput. Taamatuttaarlu ippoq kinguaassiutitigut 
kanngutsaatsuliorfiginnittarnerit, niviarsiaqqat affaat nukappiaqqallu si-
samararterutaat isumaqarmata inoqatigiinnermi ajornartorsiutaasoq. 
Aalakkunneq, pinerlunneq taavalu atuarfimmik malinnaalluannginneq, 
ilinniagaqannginneq suliffeqannginnerlu inoqatigiinnermi ajor-
nakusoortitsisutut inuusuttuaqqaniit isummerfigineqarput, niviarsiaqqat 
affaasa missaaniittut nukappiaqqallu sisamararterutaat inoqatigiinnermi 
ajornartorsiutitut tarnikkut ajornartorsiutit taallugit. Affaasa missaat isu-
maqarput inuusuttuaqqat kammagiilluartartut, ikinnerusullu isumaqarlu-
tik, inuusuttuaqqat imminnut ikioqatigiilluartartut, kingullermut niviarsi-
aqqat nukappiaqqaniit amerlanerusut taama isummerput.  

Inuusuttuaqqat 80 %-t missaat isummerput inuusuttuaqqat siusi-
naarpallaartumik (annertuumillu) aalakoornartumik ikiaroornartumillu 
atuilertarnerat iliuuseqarfigineqartariaqartoq – niviarsiaqqat nukappiaqqa-
niit amerlanerit taama isummerput. Pingasuungaagata marluk isumaqarput, 
angajoqqaat aalakoornartumik ikiaroornartumillu atuinerujussuat 
iliuuseqarfigineqartariaqartoq, taamatuttaarlu niviarsiaqqat nukappiaqqaniit 
amerlanerusut taama isummerput. Niviarsiaqqat sisamaagaangata pingasut 
nukappiaqqallu affangajai isumaqarputtaaq kinguaassiutitigut kan-
ngutsaatsuliorfiginnittarnerpassuit iliuuseqarfigineqarnerusariaqartut. Pis-
sutsinut makkungunnga aamma taama isumaqartoqarpoq: aalakkunneq, 
pinerlunneq, atuarfimmi malinnaalluannginneq, ilinniagaqannginneq, sulif-
feqannginneq aammalu inuusuttuaqqat tarnikkut ajornartorsiutaat.  

Inuusuttuaqqat pissutsinut taakkununnga iliuuseqaqqusinerat 
annertoorujussuuvoq.  

ISIGINNINNEQ 
Inuusuttuaqqat isumaat tamakkiisumik isigissagaanni isumaqarput 
inoqatigiinni ajornartorsiutit periarfissallu pillugit oqallittarnernut 
peqataanissartik soqutigalugu, saniatigullu oqarlutik oqaluusererpiarneq 
ajorlugit. Taamak inissisimanerat eqqarsalersitsivoq. Kisianni aamma 
imaassinnaavoq inuusuttuaqqat qanoq akisariaqarsorisartik malillugu aki-
innarsimasut, soorlu angertariaqarsorisatik angertarlugit assinganillu 
naameertariaqarsorisaminnut. 

 Inernerit aamma allatut isumasiorneqarsinnaapput, inuusuttu-
aqqat pineqartut ilisimasaat isiginiassagaanni. Ikittuinnaat isumaqarput 
ilisimasaqarluarlutik, 41 %-illu nalilersorpaat, ilisimasatik naammaginartut, 
sinneri akisut annikitsuinnarmik ilisimasaqarlutik imaluunniit ilisi-
masaqanngilluinnarlutik. Akissut kingulleq imaassinnaalluartoq inuusut-
tuaqqaniit soqutiginnittuninngaanniit akissutigineqarsimasoq.  

Inuusuttuaqqat ilisimasavii isiginiassagaanni, naliginnaanerusunik 
ilisimasanik peqarput, ima paasillugu, inuusuttuaqqat iliuutsit aalajanger-
simasut ajortutut isigivaat (assersuutigalugu siusissukkut annertuumillu 
aalakoornartumik atuineq), iliuutsit allat ajortumik isiginagit.  

Saniatigut inuusuttuaqqat pissutsit eqqartukkatik pillugit anner-
tunerusumik imaqarnerusumik ilisimasaqarfiginngilaat, tassa ilisi-
masaqanngillat (imaluunniit oqaatsitik atorlugit ilisimasatik paasitinngilaat) 
ajornartorsiutit oqaluuserisamik imarisaat pillugit. Tassa nassuiaassin-
naanngilaat, qanoq isumaqartoq meeqqat ilaqutariinni, anaana aam-
ma/imaluunniit ataata aalakoornartumik ikiaroornartumillu atuipiluttuni-
ittut qanoq peroriartussanersut. Immaqa nalunngilluaraluarpaat, qanoq 
innersoq, misigissutsillu tungaatigut paasinissinnaallutik, kisiannili 
naluinnarpaat, qanoq taakkua meeqqat siunissami inuunissaannut sunni-
uteqarsinnaanersoq, toqqartumillu ilisimasaqarfiginngilaat ajoquser-
neqaatissaa. Taamatuttaarlu ippoq kinguaassiutitigut kanngutsaatsuliorfi-
ginnittarnermut tunngasut, naliginnaasumik ilisimasaqarput, iliuutsit 
ajortuusut, ilisimasaqarfiginaguli isumaa imaluunniit sivisunerusumik ajo-
qusiisinnaanera. 

INNERSUUSSUTIT 
Misissuinerit inerneri aallaavigalugit innersuunneqarpoq, inuusuttuaqqat 
iliuuseqartoqarnissaanut kissaateqarnerat, ajornartorsiutaasumik 
aalakoornartumik ikiaroornartumillu meeqqat angajoqqaallu atuinerat 

aammalu kinguaassiutitigut kanngutsaatsuliorfiginnittarnernut 
iliuuseqartoqartariaqartoq.  

Innersuunnarluinnarporlu, suliniarnermi aallaavissaq pitsaasoq 
nanineqassasoq, naliginnaasunik ilisimasaannarnik attaveqartoqanngin-
nissaa anguniarlugu, soorlu ima ittunik: ”aalakoornartutussanngilatit 
aamma ikiaruussanngilatit”, ”allat kinguaassiutitigut atornerlussanngilatit, 
taama isiorneq ajortuummat!”. Taarsiulluguli innersuunneqarpoq, anner-
tunerusumik imartunernik ilisimasanik attaveqartoqassasoq, inuusuttu-
aqqanut ilisimasat pioreersut apuunneqassappata.  
 

TAKUSSUTISSIAQ 1.1 

Sammisat, innersuussagut, ilisimasat pillugit siammarterneqarnissaannik. 

• Meeqqap inuusuttuaqqallu kinaassusaa inuunerinnerulernissaanullu periarfissai qanoq 
sunnerneqartarpat kinguaassiutitigut atornerlugaagaangamik. 

• Qanoq isilluta meeraq atornerlugaasarnersoq paasisinnaavarput, suut eqqumaffigissuagut 
qanorlu oqaloqatigiissutigineqarsinnaava. 

• Angajoqqaat imigassamik ajornartorsiuteqarnerat meeqqanut (inuusuttuaqqanullu) qanoq 
tuttarpa, qanorlu meeqqat ulluinnaannut siunissaallu sunnigaasarpat. 

• Angajoqqaat ikiaroornartumik atornerluisarnerat meeqqanut (inuusuttuaqqanullu) qanoq 
tuttarpa, qanorlu meeqqat ulluinnaannut siunissaannullu sunnigaasarpat. 

• Annertuumik annikitsumilluunniit imigassamik atuiliaartarnerup meeqqap inuusuttullu 
timaasa qarasaatalu inerikkiartornerat qanoq sunnertarpaa. 

• Ikiaroornartumik atuiliaartarnerup meeqqap inuusuttullu timaasa qarasaatalu inerikkiartor-
nerat qanoq sunnertarpaa. 

• Ilisimasanik makkuninnga meeqqanut inuusuttuaqqanullu ingerlatitseqqiisoqassaaq: 
Qaqugukkut oqaaseq atornerluineq eqqartorneqarsinnaava, imigassaq/ikiaroornartoq qanoq 
annertutigisariaqarpa atorneqartoq atornerluisoqassappat, qanoq akulikitsigisumik anner-
tuumik imigassaq/ikiaroornartoq, piffissallu qanoq ilinerani atorneqartassua oqaaseq ator-
nerluineq atussagaanni. 

• Imigassamik ikiaroornartumillu atornerluiunnaarnermi kingunerlutsitsisarnernut ilisimasat 
kiisalu qanoq katsorneqartarnerannik ilisimasat meeqqanut inuusuttuaqqanullu ingerla-
teqqinneqassapput. 

• Imigassamik atuineq qanoq aqunneqarsinnaanersoq inuusuttullu imminnut qanoq 
ikioqatigiissinnaanerannik ilisimasat inuusuttuaqqanut ingerlateqqinneqassapput. 

  
  

TOQQAMMAVIK 
Inuusuttuaqqat 373-it inoqatigiinnermi ajornartorsiutit periarfissallu pil-
lugit ilisimasaannik isummertaasaannillu misissuineq naammassineqarpoq. 
Inuusuttuaqqat 13-inik, 14-inik aammalu 15-inik ukioqarput aammalu 
illoqarfinni atuarfinniit sisamaniit aammalu nunaqarfinniit atuarfiit mar-
luk klassii anginerit pingasut aggerfigalugit Kalaallit Nunaanni komuunini 
sisamaninngaanniit. Paasissutissat apeqqutiliornikkut pissarsiarineqarput, 

atuarfinnilu atuartut immersorsimavaat. Isumaqarpoq, ullormi tassani 
atuartut atuarfimmiittuinnaat, misissuinermi peqataasimapput.  

Misissuineq amerlanermik sinniisoqanngilaq, kisiannili Kalaallit 
Nunaanni aggerfinni assigiinngitsuniit nunaqarfinniit aammalu illoqarfin-
niit sinniisoqarluni. Inuusuttuaqqat apersorneqartut kalaaliupput naligin-
naalluinnartut. Meeqqat apersorneqartut affaat angajoqqaatik najuga-
qatigivaat, pingajorarterutaasalu angajoqqaartik ataaseq najugaqatigalugu, 
qulerarterutaallu atuarfiit ineqarfiini najugaqarlutik.  

Misissuineq suni inuusuttuaqqat inoqatigiinnermi ajornartorsi-
utinik periarfissanillu ilisimasaminnik amigaateqarnersut paasisimasaqar-
figilernissaanut atorneqarsinnaavoq aammalu misissuineq iliuuseqarnis-
samut aallaaviusinnaalluni. 

IMMIKKOORTOQ 1 

 AALLAQQAASIUT 
 

Una nalunaarusiaq tassaavoq aappassaat, SFI-ip – Atugarissaarneq pil-
lugu Nunani Ilisimatusarfimmeersup NAKUUSA-mik ingerlatamik ma-
linnaalluni suliaa.  

Misissuinerup siunertaraa kalaallit inuusuttuartaasa inoqatigiin-
nermi ajornatorsiutinut periarfissanullu, inoqatigiinnermi ajornartorsiutit 
pinerullugit qaammarsaavigineqarnissaat.   

Siullermik inuusuttuaqqat ilisimasaat isummertaasaallu assigi-
inngiiaartumik attavinnik misissoqqissaarinermi nassuiarneqassapput 
aammalu tulliullugu inernerit atorneqarsinnaanngorlugit allanneqa-
rumaarlutik.  

Ingerlataq NAKUUSA Ilaqutariinnermut Inatsisinillu Atuutsitsi-
nermut Naalakkersuisoqarfimminngaanniit 1 , ingerlanneqarpoq Kalaallit 
Nunaanni Namminersorlutik Oqartussaninngaanniit aammalu Danmar-
kimi UNICEF-iminngaanniit. Ingerlataq assigiinngitsunik sammisaqartit-
sineruvoq kalaallit meerartaasa inuuniarnermikkut pisinnaatitaaffiinullu 
nukittorsarnissaannik qulakkeerinnittussanik.2  

NAKUUSA-p sammisaqartitsinera siulleq tassaavoq NAKUUSA 
Youth Forum, meeqqat ataatsimeersuarnerat inuusuttuaqqanit Kalaallit 

1 . Siornatigut Ilaqutariinnermut, Ilageeqarnermut, Kulturimut Naligiisitaanermullu Naalak-
kersuisoqarfiusimasoq. 

2. Takuuk www.nakuusa.gl 

Nunaanni tamarminngaanniit aggersunik 40-nik peqataaffigineqartoq, 
Ilulissani oktober 2011-imi pisoq. Inuusuttuaqqat, ataatsimeersuarnermi 
peqataasut, apeqqutit immersugassat akissuteqarfigaat3 inoqatigiinnermi 
apeqqusertakkanut ilisimasaannut isummertaasiannullu tunngassutillit. 
Akissutigineqartut suliarineqarput, inernerilu nalunaarusiami NAKUUSA 
– Piumavugut saperatalu-mi, aprilimi 2012-imi saqqummersumi saqqum-
mersinneqarput.  

Tulliuttumi inernerit pingaarnerit meeqqat ataatsimeersuaqqaar-
neranni misissuinermi ersertut saqqummiunneqassapput, nassuiarneqas-
saarlu qanoq inernerit taakku atorneqarsimanersut, qanorlu inernerit 
taakku inerisaqqinneqarsimanersut Kalaallit inuiaqatigiivini inuusuttuaraaneq-
mi nalunaarusiami. Tulliullugit siunertaq, imarisat aammalu suleriuseq 
misissuinermi Kalaallit inuiaqatigiivini inuusuttuaraaneq-meersut nas-
suiarneqassapput.  

INUUSUTTUAQQAT ILISIMASAAT ISUMMERTARIAASAALLU 

Ilulissani Youth Forummeqartoqareernerani annertuumik inernerit siaru-
arterneqarput, forummimi eqqartarneqarsimasut aallaavigalugit. Kalaallit 
Nunaanni aviisini allaaserisatigut aammalu TV-kkut radiokkullu aalla-
kaatitassiatigut NAKUUSA sammineqangaatsiarpoq. Nalunaarusiaq 
NAKUUSA – Iliuuseqarusuppugut aamma pisinnaavugut april 2012-imi 
saqqummermat, ingerlataq maluginiarneqarluarportaaq. Inuusuttuaqqat 
marluk Youth Forummimi peqataasimasut, aammalu Nuummi atuartut 
annerit ataatsimiinnermi peqataapput, nalunaarusiaq saqqummiun-
neqalermat, aammalu nalunaarusiap inerneri naggataatigut inuusuttu-
aqqanit peqataasunit oqallisigineqarlutik.4  

Saqqummiinermi pingaartinneqarpoq, nalunaarusiami inerneritin-
neqartut apeqqusianik immersuinerminngaanneersuusut inuusuttuaqqat 
38-it Youth Forummimi peqataasimasut immersugarisaat, taamaattumillu 
inernerit sinniisutut naatsorsuutigineqarsinnaanatik. 5  Tamaakkaluartorli 
kissaatigisimavarput inernerit oqallisigineqarnissaat aammalu atuartut 
oqaasererusutaat tusarusussimallutigit.  

3. Kalaallisut danskisulluunniit. 
4. Oqallinneq kalaallisut danskisullu ingerlanneqarpoq. 
5 . Inuusuttuaqqat marluk Youth Forummimi peqataasimasut apeqqutinik immersugassanik im-
mersuinngillat. 

Akissutit maluginiarneqarsinnaanerpaat Youth Forummimi 
inusuttuaqqat 38-it peqataasut pillugit nalunaarusiamik saqqummiinermi 
naatsumik ilisaritinneqarput. Pingaartinneqarpoq, inuusuttuaqqat nalu-
naarutigimmassuk amerlanertigut, ajunngitsumik naammaginartumil-
luunniit inoqatigiinnermi periarfissat ajornartorsiutillu pillugit ilisimasaqa-
ramik, inuusuttuaqqaniillu 38-iusunit ikinnerpaat apeqqutinik akinnissi-
masut nalunaarmassuk ukioqatitillu inoqatigiinnermi ajornartorsiutit pil-
lugit oqaloqatigiinngisaannarlutik.  

Inoqatigiinnermi ajornartorsiutit maluginiarneqarnerpaat tassap-
put, meeqqat inuusuttuaqqallu siusinaartumik cigaritsinik, 
aalakoornartumik ikiaroornartumillu atuisalertarnerat aammalu angajoq-
qaat aalakoornartumik ikiaroornartumillu atuinerat. Taamatuttaarlu kin-
guaassiutitigut kanngutsaatsuliorfiginnittarneq, inuusuttuaqqat atuarfim-
mi ilikkagakippallaartartut aammalu atuarfimmiit naammassigaangamik 
atuarsinnaalersimasanngitsut, inuusuttuaqqat ilinniagaqanngitsut taavalu 
inuusuttuaqqat suliffissaqanngitsut inoqatigiinnermi ajornartorsiutitut 
annertuutut taakkartorneqarput.  

Saniatigullu maluginiagassaavoq inuusuttuaqqat annikinnerusu-
mik inuusuttuaqqat tarnimikkut ajornartorsiuteqartarnerat inoqatigiin-
nermi ajornartorsiutaasutut isiginninnginnerat,  killilimmillu maluginiar-
neqarluni, inuusuttuaqqat tarnimikkut ajornartorsiuteqartarnerat atugas-
sarititaasunut attavilerneqarsinnaasutut takuneqarani. 

Misissuinermi inernerit saqqummiunneqareermata inuusuttu-
aqqat ingerlapput, saqqummiussinermi peqataasut, oqallinnermi 
peqataangaatsiarput, angajoqqaallu pisussaaffii maluginiarneqarnerullutik. 
Oqallinneq pisuusaartitanik assersuuteqarfigineqarpoq, angajoqqaat pit-
saasut angajoqqaallu pitsaanngitsut qanoq qisuariartarnerinik takutitsisu-
mik, meerartamik inoqatigiinnermi ajornartorsiutit pillugit oqalliseqatise-
rinnillutik saqqummiippata. Siunertarineqarpoq inuusuttuaqqat 
oqaaseqartinnissaat qanoq isumaqarnerannik aammalu qanoq isumaat 
malillugu angajoqqaat qanoq ajunngitsumik ajortumilluunniit qisuariass-
appata qanoq iliorsinnaanersut. 

INUUSUTTUAQQAT TUSARNEQARNISSARTIK 
PISARIAQARTIPPAAT 

Saqqummeereernerup oqallittoqareernerullu kingornata takutippaa ka-
laallit inuusuttortaasa isummatik tusarneqartalernissaat kissaatigigaat. 
Saqqummiineq naammassimmat peqataasut ilaat ataaseq nikueriarluni 
oqarpoq. ”Qujanaq inersimasuniit tusaaneqarusussimanitsinnut”. 

Ulluni tulliuttuni kalaallit tamaasa apersorpakka, naapitakka, 
taama oqarnermi suna tunuliaqutaasinnaanersoq. Amerlasuullu akipput, 
pimoorussilluni oqarnerusoq. Oqaatigaat, ilaqutariippassuarni (suli) 
naliginnaanngitsoq, angajoqqaat meeqqallu apeqqutinik ajornakusoorsin-
naasunik oqaloqatigiissuteqartarneri. Angajoqqaat annertunerusumik 
siornarninngaanniit inoqatigiinnermi ajornartorsiutit pillugit oqalunneru-
saleraluartut, suli meeqqatik peqataatillugit oqaluuserisassanik taama it-
tunik oqaloqatigiissuteqartalernikuunngillat.  

Misissuinermi ersertoq, inuusuttuaqqat 38-it peqataaffigisaanni, 
inuusuttuaqqat ajornartorsiutinut nalunnginnilluarput, inoqatigiinnermili 
ajortumik ingerlaneq oqaloqatigiissutiginngisaannangajappaat. Inuusuttu-
aqqallu paasitippaat, ajornartorsiutit oqaloqatigiissutigineqartariaqartut, 
taamaammallu ajornartorsiutit oqaloqatigiissutiginissaanut kaammattui-
neq tigulluarpaat, tamarmillu ajunngitsumik tigullugu, inersimasut 
tusarnaarlutik peqataanerat, taavalu oqallinnerup ingerlaannarnissaanik 
ikiuuttarlutik.6 

ANGAJOQQAAT PISUSSAAFFIAT  

Inuusuttuaqqat 38-it misissuinermi apeqqutigineqartunut akissutaat, 
maluginiagassaq tassaavoq, taakkununnga nalorninarmat suna ajornartor-
siutinut iliuuserissallugu siunnersuutaasinnaanersoq. Tamarmik angajoq-
qaat toqqakkajuppaat, tassaasutut akisussaaffimmik tigummisut, al-
lanngortoqarnissaanut.  

Erseqqarippoq, naatsorsuutigineqarsinnaanngitsoq, inuusuttu-
aqqat 13-iniik 15-inut ukiullit inoqatigiinnermi politikki aallaavigalugu 
pissutsinik misissueqqissaarnerinermi akissutissaqarsinnaanissaat, pissu-
sissamisuuginnarlunilu toqqarmassuk angajoqqaat akisussaasutut.  Tas-

6. Ingerlatami NAKUUSA-mi aqutsisut marluk, oqallinnermi akuliuttartutut peqataapput.  

sami piviusumik tassaammata angajoqqaat, akisussaasuusut, qanoq 
meeqqamik/inuusuttamik inuuneqalerumaarnissaannik.  

Inuusuttuaqqat angajoqqaaminnik isumaqartitsinerat 
NAKUUSA-p 2012-imi sammisaqartitsinerani ilaalluinnarpoq. Suli 
anaanamik suli ataatamik! qulequtaralugu, paasititsiniutinik arfineq mar-
lunnik aallarnisaasoqarpoq, kalaallit isiginnaarutaanni qaammatini talli-
mani ingerlanneqartumik. Sulinerup ilagaa, angajoqqaat qanoq meeqqatik 
toqqissisimanarnerpaamik peroriartortissinnaaneraat aammalu ajunngit-
sumik qanoq meeraatinneqarsinnaanersut inuusuttuaraatinneqarsinnaa-
nersullu. Illoqarfinni assigiinngitsuni sammisaqartitsisoqarpoq, FN-illu 
meeqqat pillugit isumaqatigiissutaata novemberip 20-iani inuuissiornerani 
Kalaallit Nunaanni tamarmi meeqqat aqqusinerni ingerlaarput, nilliallutik 
angajoqqaat sassassasut akisussaaffimmillu tigusillutik. Meeqqat pisin-
naatitaaffii pillugit suliffeqarfimmi MIO-mi7 angajoqqaanut isumassarsi-
orfigisinnaasaannik atuakkiortoqarpoq, Asannittumik, FN-ip meeqqat pil-
lugit isumaqatigiissusiaata imaanik nassuiaatitaqalaartumik, taavalu im-
mikkoortut arlallit angajoqqaat qanoq iliorsinnaanerannik takutitsisoq, 
meeqqatik meeraalluarnissaannik tunerusukkunikkit, aammalu meeqqat 
oqaatigerusutaminnik angajoqqaanut allagarisaat atuarneqarsinnaallutik.  

MISISSUINEQ NUTAAQ 

Uani nalunaarusiami misissuinermi siullermi inernerit malitseqartinneqas-
sapput. Katillugit atuartut 373-it 13-inik 15-inut ukiullit Kalaallit Nunaat 
tamakkerlugu atuarfinniit arfinilinneersut aggersut,  apeqqusianik Youth 
Forummimi peqataasunik akineqarsimasunik naalisakkamik akissute-
qartinneqarput. Una misissuineq saqqummiunneqartoq, misissuineruvoq 
nutaaq, apeqqusianik akisut 373-it inuusuttuaqqat atuarfinni assigi-
inngitsuni arfinilinni atuartut klassit anginerit pingasut Kalaallit Nunaanni 
tarmarmiit aggersut akisimasaat. Qaasuitsup Kommunianiit 8  Uperna-
vimmi atuartut peqataapput, Qeqqata Kommunianiit 9  Kangaamiuni 
Maniitsumilu atuartut peqataapput, Kommuneqarfik Sermersuumiit 10  
Kulusummi aammalu Nuussuarmi atuarfinniit peqataasoqarpoq, aamma-

7. MIO – Meeqqat Inuusuttullu Oqaloqatigiinnittarfiat, Kalaallit Nunaanni Meeqqat pisinnaatitaaffii 
pillugit suliffeqarfik nutaaq.  

8. Kalaallit Nunaata avannaa. 
9. Kalaallit Nunaata qeqqani. 
10. Nuuk, Paamiut aammalu nunarput Kangilleq. 

lu Kommune Kujallermiit11 Qaqortumi atuartut peqataallutik. Taamaasil-
lunilu kommuninit sisamaneersuniit tamanik atuarfinnik peqataasoqarluni, 
tassani nunaqarfinni atuarfiit marluk. Atuarfiit peqataatitallit tamarmik 
attavigineqarsimapput misissuinermilu peqataanissaminnut aper-
ineqarsimallutik.  

Misissuinermi 373-it inuusuttuaqqat peqataappata inuusuttuaqqat 
inoqatigiinnermi ajornartorsiutit pillugit  ilisimasaannik isummertari-
aasaannillu annertunerusumik paasisaqarnerusinnaavugut, 38-
ininngaanniit Youth Forummimi peqataasuniit siullermi apersorneqarsi-
masuniit paasissutissinneqarnerussalluta. Ataatsimulli naqissuserneqartar-
iaqarpoq, taakku 373-it Kalaallit Nunaat tamaat isigalugu sinniisuunis-
saminnut naammanngimmata. Inuusuttuaqqanut sinniisuusinnaasut 
aallaavigalugit misissuissagaanni, pisariaqarpoq Kalaallit Nunaata 
Naatsorsueqqissaartarfianiit inuusuttuaqqat tamarmik akornanni 
naalaatsorluni toqqaasoqartariaqartoq, toqqakkallu taakku aallaavigalugit 
aatsaat immersuititsilluni. Taama suleriuseqarneq aningaasatigut, piff-
issakkut imaluunniit ajornaatsumik pinissamut ingerlatamut tulluar-
simanngilaq.  

Taamaattumik misissuinerup inerneri innersuutaapput inuusut-
torpassuit isumaat malillugu suut inoqatigiinni ajornartorsiutitut isi-
gineraat, ajornatorsiutit suut ilisimasaqarfigineraat suullu pingaarnertut 
iliuuseqarfigineqaqquneraat, meeqqat, inuusuttut inersimasullu ajornar-
torsiortut atugaannik oqilisaasoqassappat. 

NALUNAARUSIAP SIUNERTAA IMARISAALU 

Misissuinerup siunertaa eqqaareerneratut, tassaavoq inuusuttuaqqat 
inoqatigiinni ajornartorsiutinut periarfissanullu ilisimasaannik isumaannil-
lu qulaajaanissaq, inoqatigiinni ajornartorsiutit qitiutillugit. 

Nalunaarusiaq ima suliarineqarsimavoq, immikkoortoq 2-mi, Mi-
sissuinermi inuusuttuaqqat-ni, atuarneqarsinnaalluni kikkut misissuinermi 
peqataasimanersut, takusinnaalluarneqarnerussammat inuusuttuaqqat 
peqataasut qanoq innersut. Immikkoortoq 2-p makku imarai: 

• Paasissutissat soorlu: suiaassuseq, ukiut, klassi, inuusuttuaqqap kik-
kut najugaqatiginerai aammalu angajoqqaajusut suliffinnut atassutaat 

11. Kalaallit Nunaata kujataa. 

• Qanoq paasisarneraat nuannarineqarluarneq 
• Inuusuttuaqqat atuarunnaarunik suut ilinniarfigissanerlugit piler-

saarutigineraat 
• Siunissaq pillugu sinnattui. 

Immikkoortoq 3-mi, Inoqatigiinnermi ajornartorsiutit pillugit nalunngisaat, inu-
usuttuaqqat inoqatigiinnermi ajornartorsiutit pillugit nalunngisaat aam-
malu ilisimasaat nassuiarneqarput, taassumallu ataani suut ajornartorsiuti-
tut isigineraat.  

Immikkoortoq 3-p makku imarai: 

Inoqatigiinnermi pissutsit pillugit inuusuttuaqqat ilisimasaat. 

• Suminngaanniit inuusuttuaqqat ilisimasatik pigineraat 
• Inuusuttuaqqat ilisimasatik allat peqatigalugit oqaluuserisarpaat? 
• Inoqatigiinnermi ajornartorsiutit pillugit inuusuttuaqqat isummerta-

riaasaat 
• Sorpiaat inoqatigiinnermi ajornartorsiutitut paasineqarsinnaanersut. 

Immikkoortoq 4-mi, Inoqatigiinnermi ajornartorsiutit, iliuuseqarfigisariaqakkat, 
imaraat makku pillugit nassuiaatit; inuusuttuaqqat annertunerusumik suut 
iliuuseqarfigisariaqarnerinut isumaat, aammalu nalilersugaat kikkut 
iliuuseqarnissaminnut akisussaasuunersut.  

Immikkoortoq 4-p makku imarai: 

• Suut ajornartorsiutit inuusuttuaqqat aallaavigalugit iliuuseqarfigi-
neqartariaqarnersut 

• Kiap akisussaaffigaa iliuuseqartoqarnissaa?  

Immikkoortoq 5-imi, Eqqarsaatersuutit innersuussutillu, inernernut eqikkaa-
neruvoq, suliniuteqarfigeqqinnissaanut naleqquttoq, taassumap ataani 
niviarsiaqqat aammalu nukappiaqqat pissutsinik paasinnittarnerminni 
allaassutigisinnaasaat. Immikkoortumi eqqarsaatersuutit aammalu in-
nersuussutit eqqarsaatersuutigineqassapput. Immikkoortoq 5-p makku 
imarai: 

• Misissuinermi inernernik eqikkaaneq 
• Eqqarsaatersuutit 
• Innersuussutit. 

NAKUUSA-p inuusuttuaqqat inuttut naligisutut isigimmagit, sulinermi 
pingaaruteqarpoq siunissami suleqatigiilluarsinnaanissaq, taamaammallu 
pingaaruteqarpoq misissuinerup ajunngitsumik siammarternissaa. 
Taamaammat misissuinermi siunertaavortaaq, paasissutissanik ator-
neqarsinnaasunik saqqummiussinissaq, inuiaqatigiinni oqallinnermi 
ilanngunneqarsinnaasunik, NAKUUSA-llu suleriaqqinnissaani ilaasin-
naasunik.  

Naqissuserneqassaarlu, inuusuttuaqqat qaqugukkulluunniit 
namminneq atukkatik pillugit oqaaseqartinniarneqanngimmata. Nalunaa-
rusialli takutiinnarpaa inuusuttuaqqat ilisimasaat aammalu isummertaasaat 
qanoq innersut. Inuttut namminneq atugaat pillugit apersorneqanngillat. 
Inuusuttuaqqallu misissuinermi kinaassusertik ilisaritinnagu akinikuupput, 
aammalu inuusuttuaqqat atiinik sumiiffiinik imaluunniit inuup normuinik 
paasissutissanik tunniussinikuunngillat.  

SULERIUSEQ 

Apeqqutit allanneqarnikut aallaavigalugit paasissutissat katersorneqarput, 
atuartunik akissuteqarfigineqarsimasut. Apeqqusiat Youth Forummimi 
peqataasut apeqqutinik akissutaannut naalisalaarlugu apeqqutigeqqin-
neqarput. Misissuinermi Kalaallit Nunaanni meeqqat-mi (Christensen, Kri-
stensen & Baviskar, 2009), ilisimasat aallaavigalugit apeqqutit sananeqar-
nikuupput, ilaatigullu misissuinerni kalaallinut, kalaallit ulluinnaannut 
aammalu ullumikkut qangalu kalaallit kinaassusaannik misissuiner-
ninngaanniit (Brochmann, 1992; Ilaqutariinnermut, Ilageeqarnermut, 
Kultureqarnermut aammalu naligiisitaanermut Naalakkersuisoqarfim-
minngaanniit, 2011; Folkver & Hvilsom, 1994; Heinrich, 2010; Joelsen, 
2011; Kahlig & Banerjee, 2007; Nathansen, 2004; Schiermacher, 2010) 
apeqqutit isumassarsiarineqarlutik.  

Apeqqusiat inuusuttuaqqat Kalaallit Nunaanni inoqatigiinnermi 
ajornatorsiutinut periarfissanullu tunngasunik ilisimasaannik 
apeqquteqarput. Taamatuttaarlu inoqatigiinnermi suut ajornartorsiutitut 
isigineraat qanorlu pimoorullugu assigiinngissusaat isumaqarfigineraat, 

inuusuttuaqqat malillugit suut iliuuseqarfigineqartariaqarnersut, kiisalu 
iliuuseqartoqarnissaanut kikkut akisussaasuunersut taakku isaaninngaan-
niit. Naggataatigullu apeqqutit inuusuttuaqqat ilaqutaallu pillugit 
apeqqutit, inuusuttuaqqat misissuinermi peqataasut qanoq ittuunerinik 
takutitsinerusut apersuutigineqarput.  

Qulakkeerniarlugu inuusuttuaqqat apeqqutigineqartut paasisima-
gaat, apeqqutit aallartinnginnerini naatsumik nassuiarneqaqqaartarpoq, 
apeqqutit qanoq isumaqarnersut. Apeqqusiat kalaallisut danskisullu im-
mersorneqarsinnaasimapput.  

Immersugassat, Youth Forummimi peqataasunit immer-
sorneqarsimasuniit naannerulaarput. Siunertarineqarmat immersugassat 
atuarnermi akunneq ataaseq atorlugu immersorneqarsinnaanissaat. Naali-
saaneq pivoq apeqqutit, paasissutissiivallaanngitsut peernerisigut.  

Immersugassaq naqinneqarnikut atuarfinnut peqataatitaqartussa-
nut nassiussuunneqarput, atuarfinnilu klassinut annernut pingasunut 
tunniussuunneqarlutik. Atuarfiit immersugassat pisariaqartitatik pisinnaa-
simavaat, kalaallisut danskisullu allassimasut. Taamatuttaarlu misissuinis-
sap siunertaa pillugu paasissutissanik nassiussisoqarpoq (kalaallisut dan-
skisullu), atuartunut agguaanneqarsinnaasumik, atuartullu angajoq-
qaaminnut nassarsinnaasaat, kikkut tamarmik suna pineqarnersoq paasi-
niassammassuk, aammalu ilinniartitsisunut malittarisassaq qanoq im-
mersugassat immersorneqassanersut. Oqarasuaatikkut qarasaasiakkullu 
attavissat ilanngunneqarput, ilinniartitsisut attaveqarsinnaaniassammata, 
arlaannit apeqqutinik paaserusutaqartoqarpat.  

Immersugassaq klassinut ingerlaannaq tunniunneraniit akunneq 
ataaseq atorlugu immersorneqarput. Ulloq taanna inuusuttuaqqat atu-
artuinnaat immersugassanik immersuinissaminnut periarfissinneqarput. 
Paasissutissaatiginngilarput atuartut qasserarterutaat immersugassanik 
immersuisimanersut.  

Inuusuttuaqqat amerlanersaat ajunngitsumik immersugassanik 
immersuisimapput aammalu apeqqutit amerlanerit akineqarsimallutik. 
Immersugassat ikinnerit (immersugassat 20-it missiliorlugit) amigartumik 
immersorneqarsimapput, tamakkiisumik isigalugu immersugassat 95 %-ii 
immersorneqarluarsimapput, aammali 5 %-ii amigarnerusumik immer-
sorneqarsimallutik. Amigartumik immersuisimanermut takussutissaasin-
naasutut assersuut tassaavoq, inuusuttuaqqat 12-it 3 %-iitut amerlassusil-
lit, suiaassusertik nalunaarutigisimanngimmassuk. Ataatsimut nalunaaru-
siami paasissutissat ilanngunneqarput, tamatigulli paasitinneqartassooq, 

qassit inuusuttuaqqat apeqqummut akisimanersut, tamatigut ersinnias-
sammat, apeqqutini ataasiakkaani qassit akisimanersut.  

Atuartut apeqqutinik akereerneranni, immersukkat kater-
sorneqarput Ilaqutariinnermut, Ilageeqarnermut, Kultureqarnermut 
Naligiisitaanermullu Naalakkersuisoqarfimmut Nuummiittumut nassiun-
neqarlutik. Tassanngaanniit immersukkat SFI-mut Københavnimiittumut 
nassiunneqarput, tassanilu inernerit suliarineqarlutik.  

IMAA 

Nalunaarusiap siunniuppaa kalaallit oqallinnerat, inoqatigiinnermi pissut-
sit pillugit inuusuttuaqqat nalunngisaat, inuusuttuaqqat inoqatigiinnermi 
atugaat pillugit inuusuttuaqqat isumaat, qanorlu iliuuserineqarsinnaasutut 
eqqarsaatigineraat malitseqartissavaa, inuusuttuaqqanut atukkat 
ajunnginnerpaamik inississinnaaqqullugit.  

IMMIKKOORTOQ  2 

 MISISSUINERMI 
INUUSUTTUAQQAT 
 

Misissuinermi inuusuttuaqqat peqataasut kommunini sisamaasuni illoqar-
fiinniit aggersuupput (Qaasuitsup Kommunia, Qeqqata Kommunia, 
Kommuneqarfik Sermersooq og Kommune Kujalleq) aammalu nunaqar-
finniit marluusuniit Qeqqata Kommunianiit Kommuneqarfik Ser-
mersuullu kangianinngaanniit.  

Takusassiami 2.1-imi takuneqarsinnaavoq, inuusuttuaqqat amer-
lanerulaartut Kommuneqarfik Sermersuumeersuusut, misissuinermi 
peqataasut, kommunini allani peqataasunut naleqqiullugit. Taassuma nas-
suiaatissartaraa innuttaasut amerlanerulaat Kommuneqarfik Sermersuumi 
najugaqarmata. Takuneqarsinnaavortaarlu, niviarsiaqqat nukappissaniit 
amerlanerulaartut, immersugassamik immersuisimasut.  
 

TAKUSASSIAQ 2.1 
Misissuinermi peqataasut kommuninut sumiiffiinut agguarlugit aammalu suiaas-
susaannut. Amerlassusaat procentiilu.  
 

Kommune  

Niviarsi-
aqqat, 

amerlass. 

Nukappi-
aqqat, 

amerlass. 

Inuusuttuaqqat 
katillugit, 

amerla. 

Inuusuttu-
aqqat katil-

lugit, procent 
Qaasuitsup Kommunia 53 32 85 24 % 
%Qeqqata Kommunia 42 40 82 23 % 
Kommuneqarfik Sermersooq 59 49 108 30 % 
Kommune Kujalleq 36 47 83 23 % 
Kommunini tamani amerlassusaat 190 168 358 100 % 
 

  Anm.:  A = 358. Inuusuttuaqqat 12-it nalunaarsimanngilaat suiaassusertik, ataatsillu kommunini nalunaarsimanagu.  

 

25 



UKIUT AAMMALU KLASSI 

Inuusuttuaqqat ukiutik aammalu klassertik nalunaarsimavaat. Atuartut 
tamangajammik 1997-imi, 1998-imi imaluunniit 1999-imi inunngorsi-
masuupput. Isumaqarpoq, 2012-imi amerlanerpaat 15-inik, 14-inik aam-
malu 13-inik ukioqartuusut, takuuk takussutissiaq 2.2. 
 

TAKUSSUTISSIAQ 2.2 

Misissuinermi peqataasut ukioq inunngorfiinut agguataarlugit. Amerlassutsit pro-

centillu. 
 

Inuuik  Amerlassutsit  Procenti  
1995 1 0 % 
1996 12 3 % 
1997 127 34 % 
1998 126 34 % 
1999 71 19 % 
Nalunaarneqanngitsut 36 10 % 
Katillugit 373 100 % 
 

  
  Anm.:  A = 373. 

Inuusuttuaqqat 75-it (20 %-iusut) nalunaarpaat, 8. klassimi atuartuullutik. 
135-it inuusuttuaqqat (36 %-iusut) 9. klassimi atuarput aammalu 131-it 
inuusuttuaqqat (35 %-it) 10. klassimi atuarlutik. Inuusuttuaqqat 32-vit 
(9 %-iusut) nalunaarsimanngilaat klassimi sorlermi atuarnerlutik.  

ILAQUTARIITTUT INISSISIMANEQ 

Inuusuttuaqqat ilaqutariittut inissisimanerat apeqqutini ukunani ersaris-
sarneqarpoq; inuusuttuaqqap kikkut najugaqatiginerai, aammalu 
apeqqummi inuusuttuaqqap anaanaa aammalu ataataa suliffeqarnersut 
(nassuiaqqinnaartinngikkaluarlugu sumi sulisarnersut).  

Takussutissaq 2.3-mi takuneqarsinnaavoq, qanoq amerlatigisut 
inuusuttuaqqat angajoqqaatik najugaqatigineraat, angajoqqaamik aap-
paannaa najugaqatigineraat imaluunniit angajoqqaamik inoqataa ilann-
gullugu najugaqarnersut. Saniatigullu takuneqarsinnaavoq, qanoq amer-
latigisut inuusuttuaqqat angajoqqaatik najugaqatiginagit allami najuga-
qartuusut. 

Takusassiami 2.3-mi takuneqarsinnaavoq, najugaqarneq pillugu 
paasissutissaqarnerusoq, misissuinermi peqataasunit amerlanerusunik. 

Tamatumunnga pissutaavoq, inuusuttuaqqat atuarfiup inaataani najugallit 
nalunaarsimammassuk atuarfiup iniutaaniillutik aammalu ilaquttaminni 
kikkut najugaqatiginerlugit, atuarfiup iniutaaniinngikkaangamik. Tamaap-
porlu inuusuttuaqqanut ulloq unnuarlu paaqqinnittarfimmiittunut, aam-
malu inuusuttuaqqanut allani najugalinnut.12  
 

TAKUSSUTISSIAQ 2.3 

Misissuinermi peqataasut amerlassusaat, ilaqutariittut najugallit aammalu 

paaqqinniffinni najugallit. Amerlassusaat procentiilu.  
 

Inuusuttuaqqat kikkut najuga-
qatigineraat Amerlassusaat Procenti 

Angajoqqaat tamaasa 216 58 % 
Anaana aammalu anaanap uia 66 18 % 
Anaanaq kisimiittoq 40 11 % 
Atuarfiup inaataani13 35 9 % 
Ilaquttani 19 5 % 
Ataataq kisimiittoq 16 4 % 
Ataata aammalu ataatap nulia 13 3 % 
Ulloq unnuarlu paaqqinnittar-

fimmi 4 1 % 
Allami 19 5 % 
Paasissutissat katillugit 428  
 

  
  

Taamaattumik takussutissiaq maluginiarlugu atuagassaavoq, inuusuttu-
aqqanik peqataasunik agguataareqqinnaarluni takutitsinngimmat. Ata-
atsimullu atuarneqassaaq takussutissiatut, inuusuttuaqqat qanoq najuga-
qarnersut ilaqutariikkuutaani, saniatigullu takutitsimmat inuusuttuaqqat 
qassit atuarfiit ineqarfiutaanniinnersut, qassit ilaqutariinniinnersut, qassit 
ulloq unnuarlu paaqqinnittarfinniinnersut imaluunniit allatigut allani na-
jugaqarnersut. 

Inuusuttuaqqat affaat (58 %-it) angajoqqaatik najugaqatigaat, 
inuusuttuaqqat pingajorarterutaat (36 %-it) angajoqqaamik aappaat naju-
gaqatigaat. Katillugillu 9 %-it atuarfiit inaataanni najugaqarlutik. 

12.13. Meeqqat nunaqarfinneersut atuarfitsik illoqarfimmi qaninnerpaami naammassisariaqartarpaat. 
Nunaqarfimmut angalasarneq ungasinnerlu isumaqarpoq, angajoqqaat ilaquttaminni najuga-
qarsinnaanngitsut, taamaasillunilu meeqqat atuarfiit ineqarfiutaanni illoqarfinni najugaqartarput. 

13 . Meeqqat nunaqarfinneersut atuarfitsik illoqarfimmi qaninnerpaami naammassisariaqartarpaat. 
Nunaqarfimmut angalasarneq ungasinnerlu isumaqarpoq, angajoqqaat ilaquttaminni najuga-
qarsinnaanngitsut, taamaasillunilu meeqqat atuarfiit ineqarfiutaanni illoqarfinni najugaqartarput. 

ANGAJOQQAAT AMERLANERIT SULIFFEQARPUT 

Inuusuttuaqqat 82 %-ii nalunaarput, anaanartik suliffeqartoq, aammalu 
72 %-ii nalunaarlutik ataatartik suliffeqartoq. Inuusuttuaqqat ikinnerit 
nalunaarpassut ataatartik suliffeqartoq, anaanaminnik suliffeqarneraasu-
ninngaanniit, paasineqarsinnaanngilaq, ataatat amerlanerit anaananiit 
suliffeqarfinnut atassuteqanngitsuusut. Inuusuttuaqqat ilaasa ataatartik 
najugaqatiginngilaat, inuusuttuaqqallu ilaannut ataatavik attaveqarfigi-
neqanngilaq. Apeqqummi ataataviup suliffia eqqarsaatigineqarmat, 
taamaammat inuusuttuaqqat ilaat akisimasut, akipput nalullugu ataatartik 
suliffeqarnersoq.  

Inuusuttuaqqat 12-iinnaat akipput, anaanartik ataatartilluunniit 
suliffeqanngitsut, ataasiakkaallu apeqqutinik taakkuninnga akinnissi-
manngillat. Uani imaassinnaavoq inuusuttuaraq angajoqqaaminut atta-
veqanngitsuusoq imaluunniit angajoqqaavisa arlaat toqukkut qimagussi-
masoq. 

INUUSUTTUARAQATIT ALLAT PEQATIGINERINI SUUT 
PINGAARUTEQARPAT 

Paasilluarumallugu, inuusuttuaqqat inuusuttuaraqatiminnik peqate-
qaraangata suut pingaaruteqartarnersut, apeqqusiortoqarsimavoq, qanoq 
ilaannut isumaqarnersoq, ikinngutit akornanni nuannarineqalertarneq. 
Niviarsiaqqat nukappiaqqallu akissutaat immikkoortinneqarput, takune-
qarsinnaaniassammat, pissutsit immikkoornersut, suiaassutsit taakku mar-
luk akornanni atuuttut.  

Apeqqutit tamarmik akineqarsinnaasimapput. Nukappiaqqat 
niviarsiaqqallu akissutaat sanilliunneqarput.14 Niviarsiaqqat nukappiaqqal-
lu akissutaat assigiinngissuteqartorujussuugaangata, ulloriaasamik akis-
sutit amerlassusaat nalunaarneqartarpoq. 

 

14. Paarlaatsillugit takussutissiorneq ikiortigalugu. 

TAKUSSUTISSIAQ 2.4 

Misissuinermi peqataasut amerlassusaat, pissutsit aalajangersimasut apeqqutaa-

nersut, nuannarineqarniaraanni, niviarsiaqqanut nukappissanullu agguaqatigiisil-

lugit. Procentit aammalu akissutit katillugit. 
 

Pitsaasuuvoq: 
Niviarsi-

aqqat  
Nukappi-

aqqat  Tam.  Akissutit katillugit 
Ajunngitsuuneq ikinngutinnernerlu 98  92  95 342 
Oqaloqatigiinnermi isummersinnaaneq 84 * 70  77 328 
Allat pillugit eqqartuivallaannginnissaq 81 * 62  71 336 
Arlaannik sammisaqaqatigiinnissamut nas-

saarnissamik pikkorinneq 72  71  71 331 
Amerlasuunik ikinnguteqarneq 63  75 * 69 333 
Isikkorinneq 49  54  52 346 
Timersullaqqinneq 38  58 * 48  339 
Atuarfimmi pikkorissuuneq 45  49  48 330 
Isertullaqqinneq 58 * 33  44  334 
Atisarissaarneq 35  32  33 338 
Mobiliginneq 11  16  14 344 
 

  
  

Niviarsiaqqat nukappiaqqallu amerlanerit, akisut, pingaartippaat ”ajunn-
gitsuuneq aammalu ikinngutinnerneq”. Tulliuttut 
put ”oqaloqatigiissuteqarnermi isummersinnaaneq”, ”allat pillugit 
eqqartuivallaannginnissaq” aammalu ”arlaannik sammisaqaqatigiinnissa-
mut nassaarnissamik pikkorinneq” oqaaseqaatit, niviarsiaqqat nukappi-
aqqallu pingaarnerusutut nalunaarsugaat. Oqaaseqaatit sisamat 
takutippaat, pissusilersorneq sorleq pingaaruteqarnersoq, inuusuttu-
araqatit akornanni inissisimalluassagaanni. Annertunerusumik niviarsi-
aqqat pingaartippaat isummersinnaaneq aammalu allat pillugit 
eqqartuivallaassannginneq.  

Oqaaseqaatit tulliit marluk, pingaartutut 
neqartut, ”ikinnguterpassuaqarneq” aammalu ”isikkorinneq” qallikkut 
pissutsinut atanerupput. Ikinnguterpassuaqarnerup takutittarpaa nuanna-
rineqarneq, isikkorinnerlu naliginnaasumik nuannarineqarnermut aallaa-
viusarluni. Nukappiaqqat ikinnguterpassuaqarnissaq pingaartinneruaat, 
niviarsiaqqaniit, suiaassutsillu taakku marluk isikkorinneq amerlaqatigiil-
lutik pingaassusaa aalajangerlugu.  

Nukappiaqqat amerlanerit isumaqarput, timersullaqqinneq 
apeqqutaaqataasoq, nuannarineqarniaraanni. Nukappiaqqat affaat 
apeqqummut tassunga angerput, taamaallaalli niviarsiaqqat pingajorarte-
rutaat tassunga apeqqummut angerlutik. Timersorneq nukappissanut 
isumaqarnerulaarpoq niviarsiaqqanullu isumaqannginnerulaarluni, atuar-
fimmi pikkorinnermut naleqqiullugu. Suiaassutsit tamarmik affaat isu-

maqarput, atuarfimmi pikkorinneq, nuannarineqarnissamut pingaaru-
teqartoq. Maluginiaqquneqarporlu, atuarfimmi pikkorinneq uani nuanna-
rineqarnermut atassuserlugu taamaallaat eqqarsaatigineqarmat. Inuusut-
tuaqqat affaasa atuarfimmi pikkorinneq, allanik peqquteqarlutik, allanut 
pingaaruteqartutut attavilersinnaassavaat.  

”Isertullaqqinneq” niviarsiaqqat affaasa sinneqalaartut, nuanna-
rineqarnermut atassuserpaat, nukappiaqqallu pingajorarterutaannaat taa-
ma isummerlutik. Niviarsiaqqat nukappiaqqallu pingajorarterutaasa 
missaat, isumaqarput, ”atisarinneq” nuannarineqarnermut 
peqqutaaqataasoq, niviarsiaqqallu nukappiaqqattaarlu ikinnerusut isu-
maqarput, mobiiligissaarneq nuannarineqarnermut apeqqutaaqataasoq.  

Tamaat isigalugu, oqaaseqaat, ikinngutaalluarneq, suiaassutsit as-
sigiinngitsut akornanni inuk nuannarineqassappat apeqqutaanerpaasutut 
nalilerneqarpoq. Ataatsikkulli niviarsiaqqat nukappiaqqallu pingaartitaat 
assigiinngillat. Niviarsiaqqat nukappissaniit makku pingaaruteqartinneru-
aat: isummersinnaaneq, allat pillugit eqqartuivallaannginnissaq aammalu 
isertorsinnaassuseq.  

ILINNIAGAQARNISSAMUT PILERSAARUTIT 

Inuusuttuaqqat affaat sinnilaarlugit (58 %-it) nalunaarpaat, pilersaarusio-
reersimallutik, atuarfitsik naammassigunikku sussanerlutik, 36 %-iilu 
oqarlutik, pilersaarutitik suli naammassinngitsut. 3 %-iinnaat akipput, 
pilersaaruteqaratik, atuarfitsik naammassereerunikku,  immersuisullu 
4 %-ii apeqqummik akinnissimanngillat.  

Inuusuttuaqqat 76 %-ii meeqqat atuarfiata kingorna ilinniakka-
mik aallartitserusupput aammalu 17 %-ii akillutik, ”immaqa” ilinniakka-
mik aallartitsissallutik. 3 %-iinnaallu, ilinniakkamik aallartitserusunngillat,   
5 %-illu apeqqummik taassuminnga akisimanngillat.  

Inuusuttut ilinniakkamik aallartitserusullutik nalunaartut amer-
lapput, piviusoq qiviassagaanni inuusuttut ilinniagaqartartut affaannaasut 
eqqarsaatigissagaanni. Akissutit paasissutissiisinnaapput, inuusuttut ilin-
niarfii naammassissallugit ajornakusoortuusoq, eqqarsaatigineraniit, piler-
saarutigigaluaraanni, kisiannili akissutit aamma ilinniaqqusilluni oqallin-
nermik malinnaasimanertut takussutissaasinnaallutik, oqallinneq tamanna 
ukiuni kingullerni ingerlavoq. Inuusuttuaqqat immersuisimasut atii inut-
tullu normui piginnginnatsigit, atuarfimmi naammarsereernerisa kingorna 

susoqassanersoq malinnaaffigisinnaanngilarput, naak soqutiginassagaluaq 
taama iliuuseqarnissaq.  

SIUNISSAMUT SINNATTUT 

Uani kingulleq ilaasussaq, inuusuttuaqqat siunissaq pillugu sinnattuinut 
tunngavoq. Apeqqutigineqarput, suut siunissami inuusuttuaqqat nam-
minneq sinnattorineraat, taakkulu ”aap” ”immaqa” ”naamik” imaluunni-
it ”naluara”-mik oqaaseqaatinut ataasiakkaanut akisinnaasimapput.  

Ataasiinnaanngitsumik akinissaq periarfissaasimavoq. Niviarsi-
aqqat nukappiaqqallu akissutaat sannilliunneqarsimapput 15 , aammalu 
naatsorsueqqissaarnermi assigiinngissutit immikkut maluginiagassat ullo-
riaasamik nalunaaqutserneqarlutik.  

Takussutissiaq 2.5-imi takuneqarsinnaavoq, inuusuttut 90 %-ii 
ilinniagaqarnissaminnik sinnattoqartut – taanna niviarsiaqqanut nukap-
pissanullu atuuppoq. Amerlaqqataat (89 %-it) inuuneqarusupput, nuan-
naartuusinnaallutik – taannalu aamma niviarsiaqqanut nukappissanullu 
atuuppoq. Oqaaseqaatit sinnerinut ikinnerit angersimapput. 72 %-iili, 
sinnattorivaat pissanganartumik inuuneqarnissartik  (kisiannili nas-
suiaasernagu, suut pissanganartuunersut). 
 

TAKUSSUTISSIAQ 2.5 

Misissuinermi peqataasut amerlassusaat, siunissartik pillugu sinnattullit, niviarsi-

aqqat nukappiaqqallu immikkoortillugit. Procentii akisutaallu amerlassusaat. 
 

Sinnattoraat: 
Niviarsiaqqat, 

procentii 
Nukappiaqqat, 

procentii 
Tamarmik, 

procentii. 
Akisut amerlas-

susaat 
Ilinniagaqarnissaq  91  89 90 353 
Nuannaartuunissaq 92  87 89 353 
Inuuneq, pissanganartuussasoq 76  69 72 349 
Allanik ikiuisassallutik 77 * 60 68 350 
Angalajumaarlutik 70 * 59 64 352 
Kalaallit Nunaanni najugaqassallutik 62  64 63 350 
Meerartaassallutik 59 * 41 49 347 
Aalajangersimasumik aappaqalis-

sallutik 49  40 44 347 
Kalaallit Nunaanni ilinniassallutik 40  47 44 349 
Politikkimik soqutigisaqassallutik 15  10 13 351 
 

  
   

15. Paarlaatsillugit takussutissiorneq ikiortigalugu. 

Inuusuttuaqqat amerlasuut aamma inuuneqarusupput allanut 
ikiuussinnaallutik. Niviarsiaqqat taamaannerupput, 77 %-it angermata, 
nukappiaqqat 60 %-ii apeqqummut assigusumut angertut.  

Amerlasuut aamma angalarusupput – niviarsiaqqat 70 %-ii nukap-
piaqqallu 59 %-ii angalarusullutik nalunaarput. Niviarsiaqqat nukappissaniit 
amerlanerit angalarusullutik paasitippaat, naak assigiinngissuteqanngikkalu-
artoq.  

Inuusuttuaqqat pingasuugaangata marlupajaat (63 %-it), Kalaallit 
Nunaanni inersimasunngorunik najugaqaannarnissartik sinnattoraat. Misis-
suinermi kisitsisaatigineqanngilaq ukioqatigiit qasserarterutaat Kalaallit 
Nunaata avataani najugaqalertarnersut. Kisianni nalunngilarput kalaallit 
amerlasuut Danmarkimi najugaqartut, taamaammat inuit amerlalaartut sin-
nartortik taanna piviusunngortittarsimavaat. Imaassinnaavoq sammisaq 
taanna inuusuttuaqqanut oqaloqatigiissutigissallugu pingaartuusoq. 

Niviarsiaqqat 59 %-ii aammalu nukappiaqqat 41 %-ii sinnattor-
ivaat meerartaarnissartik. Naatsorsuutigineqarsinnaavoq amerlanerusut 
meerartaarnissaat, qularnanngitsumillu amerlanerit sinnattorilerumaarpaat 
meerartaarnissartik, inersimanerulaalerunik. Taamatullu aalajangersi-
masumik aappaqalernissamut apeqqut akineqarpoq. Tassani niviarsiaqqat 
49 %-ii aammalu nukappiaqqat 40 %-ii akimmata sinnattoralugu aalajan-
gersimasumik aappaqalernissartik.  

Imaassinnaavoq, inuusuttuaqqat aalajangersimasumik aap-
paqalernissartik attakkunnaaraat, kisiannili piffissami tassanerpiaq 
eqqarsaatigiinnarsimasinnaavaat, tassami suli inuusoqigamik. Apeqquti-
nut tamanut taamaassinnaaneq atuuppoq, inuusuttuaqqat piffissami tas-
sani aperineqarfimminni qanoq eqqarsarnerlutik takutikkaat. Ajornarpoq 
paasiniassallugu ukiut marluk, tallimat qulilluunniit qaangiuppata paasini-
assallugu suli taama sinnattoqarnersut. 

Niviarsiaqqat 40 %-ii aammalu nukappiaqqat 47 %-ii Kalaallit 
Nunaanni ilinniagaqarnissartik sinnattoraat. Uanilu maluginiarneqartari-
aqarpoq, inuusuttuaqqat qanoq sinnattoqarnersut aperisoqarmat. Akis-
sutit Kalaallit Nunaanni ilinniagaqarnissamik sinnattuisa eqquunnissaan-
nut takussutissaanngillat – Kalaallit Nunaanni ilinniagaqarniarluni sinnat-
tortoqarsinnaavoq, nalunngikkaluarlugu piffissap ilaani Kalaallit Nunaata 
avataani ilinniartariaqassalluni. Ilinniaqqiffiit amerlanerit aammalu as-
sassorluni ilinniarfiit amerlanerit ilinniarniaraanni pisariaqartarpoq Kalaal-
lit Nunaata avataani ilinniarnissaq (Danmarkimiunerusoq), ilinniakkat 
naammassissagaanni.  

Kingullertut aperisoqarpoq inuusuttuaqqat politikkimut so-
qutiginninnissartik soqutigineraat. Amerlanngitsulli apeqqummut tassun-
ga angerput. Niviarsiaqqat 15 %-iinnaat aammalu nukappiaqqat 10 %-
iinnaat politikkimik soqutigisaqarnissartik sinnattoraat. Akissutit inuusut-
tuaraanerannut takussutissaasinnaavoq, kisiannili inuusuttuaqqallu oqal-
lisigissallugu tulluarsinnaavoq, tassami politikkikkut apeqqutinut aamma-
lu ilisimasanut soqutiginnittoqanngippat, inuiaqatigiit ingerlannissaat 
ajornakusuulissammat.  

IMMIKKOORTOQ 3 

 INOQATIGIINNERMI 
AJORNARTORSIUTIT 
PILLUGIT 
NALUNNGISAQARNEQ 
 

Inuusuttuaqqat inoqatigiinnermi ajornatorsiutinut periarfissanullu isum-
mertaasaat isiginnittariaasaallu paasiniarniarlugu, qanoq sammisat tamak-
ku eqqartorneqarsinnaanersut, inuusuttuaqqat aperineqarput, qanoq 
isummertarnerat isumaqarnersoq, namminneerlutik inuusuttuaqqat 
inoqatigiinnermi periarfissaannut aammalu ajornartorsiutaannut oqallin-
nermi peqataassappata.  

Tamaat isigalugu inuusuttuaqqat tamangajammik isumaqarput, 
pingaaruteqartoq pingaaruteqapajaartorluunniit, namminneq oqallinner-
mi peqataagunik. Oqaatigineqarsinnaavorlu, oqallinnissamut piareersima-
soqartoq peqataanissarlu kissaatigineqartoq.  

Affaanit amerlanerusut, katillugit 57 %-it akipput, paasinninner-
tik malillugu pingaaruteqartoq inuusuttuaqqat namminneq oqallinnermi 
peqataanissaat. 29 %-it isumaqarput, pingaaruteqalaartoq inuusuttuaqqat 
namminneq oqalliseqataanissaat, 8 %-illi isumaqarput apeqqutaaval-
laanngitsoq oqalliseqataanissaq aammalu 6 %-it akipput apeqqutaanngil-
luinnartoq inuusuttuaqqat inoqatigiinnermi periarfissaat aammalu 
ajornartorsiutaat pillugit oqalliseqataanngikkaluarunik. 

ILISIMASAT KILLILLIT 

Oqallinnermut peqataarusuttoqarnera kissaatigineqaraluartoq, paasivar-
put, pissutsit pillugit ilisimasaat killeqartut, pissutsit oqallisaasinnaasut 
oqallisissallu eqqarsaatigalugit. 

Inuusuttuaqqat aperineqarmata, qanoq inoqatigiinnermi ajornar-
torsiutit pillugit ilisimasatik nalilersinnaaneraat (takuuk takussutissiaq 3.1), 
erserpoq ilisimasaat killeqartut. Inuusuttuaqqat ikinnerusortaat isumaqar-
put, inoqatigiinnermi ajornartorsiutit ilisimasaqarfigalugit, 41 %-iisalu 
nalunaaraat ilisimasatik ajunngitsut. Inuusuttuaqqat affai isumaqarput  
immannguaannaq ilisimasaqarlutik immaqaluunniit pissutsit ilisimasaqar-
figinngiivillugit. Tamanna isumaqarpoq, inuusuttuaqqat affaat oqalli-
seqataanissaminnik kissaateqartut aammali piviusumik pissutsit ilisi-
masaqarfigerpianngikkaat (namminneq paasinninnerat aallaavigalugu). 
 

TAKUSSUTISSIAQ 3.1 

Misissuinermi peqataasut inoqatigiinnermi periarfissat ajornartorsiutillu pillugit 

namminneq ilisimasaannut agguataarlugit. Procentit16.  
 

Inoqatigiinnermi periarfissat pil-
lugit ilisimasaat: Niviarsiaqqat  Nukappiaqqat Tamarmik 

Ilisimasaqarluarpunga 7 7 7 
Ilisimasakka ajunngillat 38 44 41 
Annikitsuinnarmik ilisimasaqar-

punga 39 38 38 
Ilisimasaqanngilanga 17 11 14 
Procentit tamakkerlugit 101 100 100 
Amerlassusaat tamakkerlugit 191 161 352 
 

  
  

Niviarsiaqqat nukappiaqqallu akissutaat maluginiartarialimmik assigiinn-
gissuteqarpallaanngillat. Tamarmik 7 %-it paasitippaat, ilisimasaqarluarlu-
tik inoqatigiinnermi periarfissat ajornartorsiutillu pillugit.  

Assigiinngissuteqanngilarlu, inuusuttuaqqat qanoq nalunn-
gisaqartiginerat, kommunini sisamaninngaanneernerat eqqarsaatigissa-
gaanni, aammalu illoqarfimmi nunaqarfimmiluunniit najugaqaralu-
arunik.17  

Kisianni inuusuttuaqqat nalilersuigaangata, qanoq inoqatigiin-
nermi ajornartorsiutit ilisimasaqarfigitiginerlugit, inoqatitik aallaavigalugit, 

16. Procentiliineq kisitsisinut ilivitsunut akunnaallisarnikuuvoq. Taamaattumik niviarsiaqqat nukappi-
aqqallu tamarmik katillugit procentii 99-iusinnaavoq, 100-sinnaavoq 101-iusinnaalluniluunniit. 
17. Paasissutissat paarlaassuutsillugit takussutissiortoqarpoq. 

allanik paasissutissanik paasisaqarpugut. Inuusuttuaqqat angajoqqaamin-
nik inoqatillit, nalilerpaat, ilisimasaqarnerullutik, inuusuttuaqqat allat 
ilisimasaminnik naliliinerininngaanniit.18  

INUUSUTTUAQQAT ANGAJOQQAAMINNIIT ILISIMASATIK 
PIKKAJUTTARPAAT 

Inuusuttuaqqat ilisimasatik suminngaanniit pineraat aperineqaramik, 
49 %-it akipput ilisimasatik angajoqqaaminninngaanniit pisimallugit, 
40 %-it akipput atuarfimmiit paasisimallugit, 29 %-illu isiginnaagassianiit 
pinerarpaat, 23 %-it inoqatigiinnermi ajornartorsiutit pillugit ilisimasatik 
radiominngaanniit pivaat, kiisalu 28 %-it nalunaarpaat inoqatigiinnermi 
ajornartorsiutit ikinngutimininngaanniit pissarsiarisimallugit. Taamaattorli 
allanik akissutinik periarfissaqarpoq, pinerit tamatigut inuusuttuaqqat 
10 %-iisa missaasa nalunaarpaat ilisimasatik taakkunanngaanneersuusut. 
Inuusuttuaqqat ikittuinnaat nalunaarpaat, ilisimasatik nittartakkatigut paa-
sisimallugit, naak apersorneqartunut naatsorsuutigineqarsinnaagaluartoq 
tamanna annertussasoq. Tamatumunnga nassuiaataasinnaavoq, inter-
netsip atornera Kalaallit Nunaanni akisummat, taamaalillutillu inuusuttu-
aqqat annikinnerusumik internetsimik atuisartut, inuusuttuaraqataannut 
nunani allaniittunut naleqqiullugit. Periarfissaasimavoq ataasiinnaanngit-
sumut ”angersinnaanissaq”, ilisimasat suminngaanniit pisimanerlugit 
nalunaarniaraanni.  

Akissutini paasinarsivoq, inuusuttuaqqat nalunaaruteqaqqajaane-
rusut ilisimasatik angajoqqaaminniit pisimallugit, aammalu taakkuusut 
nalunaarsimasut ilisimasanik aallerfitik aamma allaneersuusut. Inuusuttu-
aqqalli nalunaartut ilisimasatik angajoqqaamininngaanniinngitsut aamma 
nalunaaqqajaanerusartut ilisimasatik allaninngaanniinngitsut. Inuusuttu-
aqqat 22  %-ii toqqaannaq nalunaarput, ilisimasaqarpallaarnatik aammalu 
inoqatigiinnermi ajornartorsiutit pillugit ilisimasaqaratik. Inuusuttuaqqat 
angajoqqaaminnik inoqatillit, ilisimasatik angajoqqaaminniit pigikkajun-
nerusarpaat, inuusuttuaqqaniit paasititsisuniit ilisimasatik allaniit pisimal-
lugit.19 

Naliginnaasuusinnaavoq angajoqqaat, ilinniartitsisut imaluunniit 
inersimasut allat, oqarumasut, inuusuttuarartatik inoqatigiinnermi periar-

18. Paasissutissat paarlaassuutsillugit takussutissiortoqarpoq. 
19. Paasissutissat tamarmik atassutaat paarlatsillugu takussutissiornikkut pisaapput. 

fissat ajornartorsiutillu pillugit oqaluttuussimallugit, inuusuttuaqqat 
eqqaamanngikkaluaraat ilisimasanik oqaluttuunneqarsimallutik. Tamanna 
sianiginngilarput. Kisiannili uani soqutiginartoq tassaavoq, inuusuttu-
aqqat affaat eqqaamasaqanngimmata inoqatigiinnermi periarfissanut 
aammalu ajornartorsiutinut tunngasunik paasitinneqarsimallutik.  

INOQATIGIINNI AJORNARTORSIUTIT PERIARFISSALLU 
OQALLISAAVALLAARNEQ AJORPUT 

Inuusuttuaqqat aamma aperineqarput, inoqatigiinnermi periarfissat 
ajornartorsiutillu pillugit ukioqatitik oqaloqatigisarneraat, isumaqarnersut 
tamakku oqaloqatigiissutigissallugit ajornannginnersoq ajornakusoorner-
sorluunniit, kiisalu inoqatigiinnermi periarfissat ajornartorsiutillu so-
qutigineraat. 

Inuusuttuaqqat amerlanngitsut ukioqatiminnut inoqatigiinnermi 
periarfissat ajornartorsiutillu pillugit oqaloqatiginnittarput, taamaallaat 
sisamararterutaat ilaatigut oqaloqatigiittarput tamakku pillugit, sinnerilu 
qaqutiguinnaq imaluunniit oqaloqatigiissutiginngisaannarlugit. Inoqatigi-
innermi periarfissat ajornartorsiutillu pillugit niviarsiaqqat nukappiaqqallu 
oqaloqatigiissutiginnittarnerat assigiinngissuteqanngilaq. Takuuk takussu-
tissiaq 3.2. 
 

TAKUSSUTISSIAQ 3.2 

Misissuinermi peqataasut, inoqatigiinnermi periarfissat ajornartorsiutillu pillugit 

qanoq oqaloiqatigiitsigisarnersut agguataarlugit. Procentit. 
 

Qanoq akulikitsigisumik inoqatigiinnermi periarfissat ajornartors-
iutillu pillugit  oqallittoqartarpa Procentit  

Oqallisigingaatsiarneqartarput 9 
Ilaatigut oqallisigineqartarput 23 
Oqallisigineqanngingajaavittarput 39 
Oqallisigineqanngisaannarput 29 
Katillugit procentit  100 
 

  
  Anm.:  A = 363. 

INOQATIGIINNI AJORNARTORSIUTIT PERIARFISSALLU 
PILLUGIT OQALLINNISSAQ AJORNANNGILAQ 

Inuusuttuaqqat affaasa missaat isumaqanngillat, inoqatigiinnermi periar-
fissat ajornartorsiutillu pillugit oqallisiginninnissaq ajornanngitsoq, inu-
usuttuaqqalli affai nalunaarput oqallisiginninnissaq ajornarsinnaasoq.  

Misissuinerup takutippaat, 13 %-it inoqatigiinnermi periarfissat 
ajornartorsiutillu pillugit oqallisigisaqarnissaq ajornanngitsuararsuusoq, 
aammalu 40 %-it nalunaarlutik annertunerpaartai ajornanngitsut oqallisi-
gissallugit. Saniatigulli 42 %-it isumaqarput, ajornarsinnaasoq aammalu 
5 %-it allallutik annertunerpaartaata oqaloqatigiissutiginissaa ajor-
nakusoortoq.  

Paasivarputtaaq inoqatigiinnermi periarfissat ajornartorsiutillu 
pillugit oqallisigisaqakulasannginnermi, inuusuttuaqqat affaat isumaqartut, 
ajornanngitsuaraasoq imaluunniit ajornanngitsoq oqallisiginissaat.  

INOQATIGIINNI AJORNARTORSIUTIT PERIARFISSALLU 
PILLUGIT OQALLISEQATIGIINNISSAMUT 
SOQUTIGINNINNEQ 

Inoqatigiinnermi periarfissat ajornartorsiutillu oqaloqatigiissutiginissaannut 
qanoq ajornakusoortiginersoq aperisoqarmat, paasinarsivoq inuusuttuaqqat 
sammisat taakku oqaloqatigiissutiginissaannut soqutiginninnerat pineqa-
raangat aamma taamaattoqakkajunnerusartoq. Inuusuttuaqqat affaasa 
missaat akipput, soqutiginnilluarlutik imaluunniit soqutiginnillutik sammis-
anik taama ittunik oqaloqatigiissuteqarnissaminnik, kisiannili inuusuttu-
aqqat affai soqutiginnippallaaratik oqarput. Takuuk takussutissiaq 3.3. 
 

TAKUSSUTISSIAQ 3.3 
Misissuinermi peqataasut inoqatigiinnermi periarfissat ajornartorsiutillu pillugit 

oqaloqatigiissuteqarnissaminnut qanoq soqutiginnitsiginerannut agguarlugit. Pro-

centit. 
 

Inoqatigiinnermi periarfissat ajornartorsiutillu pillugit oqaloqatigiis-
suteqarnissamut soqutiginninneq qanoq annertutigaa Procentit  

Soqutigilluinnarpara 10 
Soqutigivara 44 
Soqutigilaarpara 28 
Soqutiginngilara 18 
Katillugit procentit 100 
 

  Anm.:  A= 358. 

Inoqatigiinnermi periarfissat ajornartorsiutillu pillugit inuusuttuaqqat 
oqalliseqateqarusunnerminnik soqutiginninnerat pillugu paasissutissanik 
katersigaanni20, paasinarsivoq inuusuttuaqqat affaannaat inoqatigiinnermi 
periarfissat ajornartorsiutillu soqutigigaat kiisalu oqallisiginissaat ajor-
natsinngikkaat, taamaattorli ilaatigut oqaloqatigiissutigisarlugit nalunaar-
put, ilisimasatik killillit nalilersoraluarlugu.  

Inernerit imminnut assortuupput, aammalu qanoq nassuiaaser-
sorsinnaanerinik oqaqqissaarsinnaanngilagut. Nassuiaatigineqarsinnaasor-
li tassaavoq, inuusuttuaqqat ilisimasaqarnerungaluarpata, aammalu an-
nermik, namminneq nalunngikkaluarpassuk qanoq inoqatigiinnermi peri-
arfissat ajornartorsiutillu pillugit oqallissinnaanerlutik, taava oqallisigine-
rusassagaluarpaat, tassaammata amerlanersaannit sammisat soqutigi-
neqartut.   

INOQATIGIINNI PISSUTSIT INUUSUTTUAQQAT 
TAKUSAGAAT 

Inoqatigiinnermi pissutsit, inuusuttuaqqat eqqumaffigisaat qaammarsaavigi-
niarlugit, inoqatigiinnermi ajornartorsiutaasinnaasut assigiinngitsut allattor-
neqarput, ukiuni kingullerni oqallinnerni sammineqarsimasut, aammalu pis-
sutsit, inoqatigiinnermi ajornartorsiutinut ingalassimatitsiniarnermi ikior-
siisartut. Oqaaseqaatinut inuusuttuaqqat nalunaarsinnaasimapput, isu-
maqataanerlutik, isumaqataalaarnerlutik pineqartut inoqatigiinnermi ajornar-
torsiutaanersut, imaluunniit isumaqataannginnerlutik aammalu sia-
niginnginnerlugu inoqatigiinnermi ajornartorsiutitut taaneqarsinnaanersoq. 
Nalunaarsorsimavarput inuusuttuaqqat qanoq amerlatigisut  oqaaseqaatinut 
assigiinngitsunut isumaqataallutik nalunaarsimanersut – oqaaseqaatini 
inoqatigiinnermi ajornartorsiutitut taaneqarsinnaasuni, aammalu 
oqaaseqaatini ikiuutitut taaneqarsinnaasuni. Takuuk takussutissiaq 3.4.  

Oqaaseqaatit naatsorsueqqissaarnermi niviarsiaqqat nukappi-
aqqallu akunneranni assigiinngissuteqangaatsiartutut21 akissutitallit ullo-
riaasaaqqamik nalunaaqutserneqarsimapput.  
 

20. Paarlaatsitsisarluni takussutissiornikkut. 
21. Paarlaatsitsilluni takussutissiornikkut nassaat. 

TAKUSSUTISSIAQ 3.4 
Misissuinermi peqataasut, inoqatigiinnermi ajornartorsiutitut pissutsinullu aalajan-

gersimasunut ikiuutaasinnaasunut isumaqataasut, niviarsiaqqanut nukappissanullu 

agguataarlugit. Procentit. 
 

Isumaqataasut ukununnga: 

Niviar-
sis-

sat, %.  

Nukap-
pis-

sat, %. 

Tamar-
mik, %

. 

Akissutit 
amerlas-

susaat 

Siusissumik tupamik, ikiaroornartumik aammalu 
aalakoornartumik atuilertarneq      

Inuusuttuaqqat amerlalaartut siusissukkut tupatortaler-
tarput 70  68 69 357 

Inuusuttuaqqat amerlalaartut siusissukkut ikiaroortaler-
tarput 68 * 53 60 354 

Inuusuttuaqqat amerlalaartut siusissukkut aalakoortaler-
tarput 68 * 52 59 354 

Angajoqqaat aalakoornartumik ikiaroornartumillu atuisar-
nerat      

Inuusuttuaqqat amerlalaartut ajornartorsiorput, 
anaanap/ataatalluunniit aalakoornartumik ajornartorsi-
uteqarnerat pillugu 49 * 36 42 354 

Inuusuttuaqqat amerlalaartut ajornartorsiorput, 
anaanap/ataatalluunniit ikiaroortarnerat pillugu 40 * 28 34 353 

Kinguaassiutitigut kanngutsaatsuliorfiginittarneq      
Inuusuttuaqqat amerlalaartut ajornartorsiorput, kingua-

assiutitigut kanngutsaatsuliorfigitinnikuugamik 49 * 27 37 353 

Aalakkunneq pinerlunnerlu      
Inuusuttuaqqat amerlalaartut pinerlunneq tillinniartar-

nerlu pillugit politiinik ajornartorsiuteqarput 48  37 42 352 
Inuusuttuaqqat amerlalaartut aalakkunneq persuttaaner-

luunniit pillugit politiinik ajornartorsiuteqarput 45 * 27 36 353 

Atuarumassuseqarpiannginneq, ilinniagaqannginneq 
aammalu suliffeqannginneq      

Inuusuttuaqqat amerlavallaartut meeqqat atuarfiata 
kingorna ilinniagaqarneq ajorput 55  49 52 357 

Inuusuttuaqqat amerlavallaartut atuarluarsinnaanngillat 51  43 47 356 
Inuusuttuaqqat amerlavallaartut suliffeqanngillat 43  42 42 356 

Inuusuttuaqqat tarnimikkut ajornartorsiutaat      
Inuusuttuaqqat amerlavallaat imminornissamik 

eqqarsaateqarput imaluunniit imminoriartarlutik 41 * 25 32 353 
Inuusuttuaqqat amerlavallaat isumaqarput, ikiorser-

neqartarnermininngaanniit annertunerusumik 
ikiorneqarnissamik amingarsillutik 21  22 23 353 

Inuusuttuaqqat amerlavallaat tarnimikkut ajornartorsior-
put 30  22 26 353 

Inuusuttuaqqat amerlavallaat misigissutsimikkut ajunn-
gitsumik ingerlanissartik ajornakusoortippaat, angajoq-
qaatik ilaginagit illoqarfimmi allami najugaqaraangamik 33  30 31 355 

Inuusuttuaqqat inuusuttuaraqatiminnik ikiuuttarnerat      
Inuusuttuaqqat ikinngutigiilluartarput 54  53 53 354 
Inuusuttuaqqat isumaqanngillat, inuit allat inuunerannut 

akulerussinnaallutik 25  22 24 354 
Inuusuttuaqqat imminnut ikioqatigiilluartarput 42 * 31 36 355 
Inuusuttuaqqat pigisatik, allanut atortinnissaat pikkoriffi-

gaat 28  21 24 354 

AALAKOORNARTUMIK IKIAROORNARTUMILLU 
ATORNERLUINEQ 

Oqaaseqaatit, inuusuttuaqqat isumaqatiginerusaat inoqatigiinnermi 
ajornartorsiutinut tunngasut tassaapput, inuusuttuaqqat siusissumik tupa-
tulertarnerat, ikiaroornartutulertarnerat, aalakoornartutulertarnerallu, tas-
sami 69 %-it, 60 %-it aammalu 59 %-it inuusuttuaqqat nalunaarput 
inoqatigiinnermi ajornartorsiutaasut. Siusissukkut ikiaroornartumik 
aalakoornartumillu atuilertarnerup isumai eqqarsaatigissagaanni, niviarsi-
aqqat nukappissaniit nalunaarnerusarput, tassaasoq inoqatigiinnermi 
ajornartorsiut. 

Tullertut inuusuttuaqqat tikkuarpaat, angajoqqaat 
aalakoornartumik ikiaroornartumillu atuinerat inoqatigiinnermi ajornar-
torsiutaasoq, tassami 42 %-it taama isumaqarput, anaana imaluunniit ata-
ata aalakoornartumik ajornartorsiuteqaraangata. 34 %-illi isumaqarput, 
angajoqqaat ikiaroornartumik atuinerat inoqatigiinnermi ajornartorsi-
utaasoq. Pissutsini marluusuni niviarsiaqqat nukappissaniit inoqatigiin-
nermi ajornartorsiutitut taasisarnerat naapitassaaneruvoq.  

Uanili naqissuserneqassaaq, inuusuttuaqqat pissutsit tamat 
eqqarsaatigalugit oqaaseqarmata – namminneq misigisimasatik aallaavigi-
nagit, namminneq tupanik, ikiaroornartumik aammalu aalakoornartumik 
atuinertik aallaaviginagu, immaqaluunniit angajoqqaamit 
aalakoornartumik imaluunniit ikiaroornartumik atuinerat aallaaviginagu. 
Inuusuttuaqqat oqarput, inoqatigiinnermi ajornartorsiutitut isigissallugit, 
pissutsit taaneqartut atuutitissagaluarpata. 

KINGUAASSIUTITIGUT 
KANNGUTSAATSULIORFIGINNITTARNEQ 

Inuusuttut 37 %-iisa taavaat, kinguaassiutitigut kanngutsaatsuliorfiginnit-
tarneq inoqatigiinnermi ajornartorsiutaasoq. Niviarsiaqqat nukappiaqqal-
lu nalilersuineri assigiinngingaatsiarput, niviarsiaqqat 49 %-ii aammalu 
nukappiaqqat 27 %-ii oqarmata kinguaassiutitigut kanngutsaatsuliortarne-
rit inoqatigiinnermi ajornartorsiutaasut.  

Inuusuttuaqqat amerlanerit, isumaqarput kinguaassiutitigut kan-
ngutsaatsuliortarnerit inoqatigiinnermi ajornartorsiutaasoq. Kisitsisit 
takutikkunarpaat, ukiuni kingullerni oqallinneq. Uanili naqissuserneqarta-

riaqarpoq inuusuttuaqqat tamakkiisumik pissutsit pillugit qanoq isu-
maqarnerlutik akimmata. Namminneq misilittakkatik aallaaviginngilaat.  

PINERLUNNEQ 

Ernguttarneq pinerluttarnerlu inuiaqatigiinni ajornatorsiutaasutut aamma 
taakkartorneqarput. Niviarsiaqqat nukappiaqqallu amerlaqatigiillutik, 
42 %, isumaqarput inuusuttuaqqat pinerluttarnitik tillinniartarnitillu pil-
lugit politiiniit ajornartorsiutigineqarnerat.  

Niviarsiaqqat amerlenerujussuit – 45 %-t niviarsiaqqat 27 %-t 
nukappiaqqat – isumaqarput inuusuttuaqqat ernguttarnerup kinguneri-
saanik persuttaasarnerit pissutaallutik politiinit ajornartorsiutigineqartar-
nerat inuiaqatigiinni ajornartorsiutaasoq. 

ATUARFIMMI ANGUSARLUNNEQ 

Atuarfimmi angusarlunnerup kingunerisartagai amerlasuuniit inuiaqatigiin-
ni ajornartorsiutaasutut nalilerneqartarpoq. Tassani eqqartorneqarput inu-
usuttuaqqat atuffarluttut atuarsinnaanngitsulluunniit, inuusuttorpassuit 
meeqqat atuarfianniit anigaangamik ilinniagaqalerneq ajorput, ilarpassuilu 
suliffeqarneq ajorlutik. Kingunerisartakkat taama ittut misissuinermi aper-
sorneqartut, niviarsiaqqat nukappiaqqallu, affaasa inuiaqatigiinni ajornar-
torsiutitut isigaat. 

52 %-t isumaqarput inuusuttorpassuit ilinniagaqarsimannginne-
rat inoqatigiinni ajornartorsiutaasoq, 47 %-t isumaqarput inuusuttorpas-
suit atuaffarlunnerat inoqatigiinni ajornartorsiutaasoq, 42 %-t isumaqar-
put inuusuttuaqqat suliffeqanngitsut inoqatigiinni ajornartorsiutaasoq. 

INUUSUTTUT TARNIMIKKUT AJORNARTORSIUTAAT 

Qulequttami inuusuttut tarnimikkut ajornartorsiutaat takussutissiami 3.4 
isummat takutinneqartut tamaasa ataatsimut isigigutsigit takusinnaavar-
put misissuinermi inuusuttuaqqat amerlasuut isumaqartut, inuusuttuaqqat 
imminornissaminnut eqqarsaatersuuteqanngikkunik misiliisimasut amer-

lavallaarnerat inoqatigiinni ajornartorsiutaasoq. Niviarsiaqqat (41 %) nu-
kappiaqqaniit (25 %) amerlanerungaartut taamatut isumaqarput. 

Ilisimaneqarluarpoq nunatsinni inuusuttuararpassuit imminornis-
saminnut eqqarsaatersuuteqartartut imaluunniit imminoriartartut, kisianni 
sooq taamaaliortarnerat killilimmik ilisimaneqarpoq. Immaqa imminor-
nissamik eqqarsaatersuuteqartartut imminoriartartullu pillugit isumaliu-
tersuuteqartarnerit imigassartortarnermut ikiaroornartunillu atuisarnernut 
kiisalu kinguaassiutitigut kanngutsaaliuffigitittarnernut atatinneqartari-
aqarput.  

Immikkulli maluginiagassaavoq inuusuttuaqqat 26 %-ii (niviarsi-
aqqat nukappiaqqaniit amerlanerulaarput, malunnaataavallaanngitsummil-
li) akisimammata inuusuttuararpassuit tarnimikkut ajornartorsiuteqarne-
rat inoqatigiinni ajornartorsiutaasoq. Eqqaaqqilaarusunnarporlu tassunga 
atatillu inuusuttuaqqat isumaat kisiisa  pillugit, namminneq inuttut mis-
gisimasaat pinnagu, apersorneqarnikuummata. 23 %-t isumaqarput 
inusuttuararpassuit tarnimikkut ajornartorsiutillit ikiorneqarpallaanngin-
nerat inoqatigiinni ajornartorsiutaasoq. 

Misissuinermi inuusuttuaqqat 31 %-ii isumaqarput inuusuttu-
aqqat angajoqqaatik qimallugit atuariartortartut angerlarsertarnerat 
inoqatigiinni ajornartorsiutaasoq. Ilaquttanik maqaasisaqartarneq ”anger-
larsertarneq” tassaavoq inuusuttuaqqat nunaqarfimmiut patsisigisartagaat 
atuarnermikkut ajornartorsiuteqaleraangamik nunaqarfitsik qimallugu 
atuariartoraangamik. Inuusuttuararpassuit ilaquttaminnut utiinnartarput 
atuarnertik unitsiinnarlugu.  

IKINNGUTIGIINNEQ ILUAQUTAASOQ 

Inuusuttuaqqat inuusuttuaraqateqartartarnerat misissuinermi taaneqarpoq; 
ikinngutigiinneq iluaqutaasoq, ajornartorsiutinut atatillugu. Pissusi-
toqaanikuuvoq inunnut allanut ajunngitsuusarneq, taamaattumik tama-
tumunnga tunngasunik inuusuttuaqqat apersorneqarnikuupput, takuniar-
lugu ullutsinni inuusuttuaqqat taamatut pissusilersortarneq naleqartin-
neraat. 

Inuusuttuaqqat 53 %-t isumaqataaffigaat inuusuttut akornanni 
ikinngutigiilluarneq atuuttuusoq. Affai sinnerlugit taama akisimapput. 
Inuusuttuaqqat sinnerisa isumaqatigilaarpaat, ilaasa isumaqatiginngilaat 
ilaasalu naluaat qanoq akissallugu. 

Inuusuttuaqqat 36 %-ii, tassannga niviarsiaqqat 42 % nukappi-
aqqallu 31 %, isumaqatigivaat inuusuttuaqqat imminnut ikiullaqqissuusut, 
inuusuttuaqqat sinneris atamanna isumaqatiginngilaat.  

Taassumalu saniatigut inuusuttuaqqat 24 %-ii (niviarsiaqqat nu-
kappiaqqallu amerlaqatigiillutit) isumaqataaffigaat inuit allat inuunerannut 
akuleruttoqartassanngitsoq, inuusuttuaqqallu sinneri 76 %-t isu-
maqataanngillat. 

Inuusuttuaqqat 24 %-t (niviarsiaqqat nukappiaqqaniik amerlane-
rulaarlutik malunnaataavallaanngitsumilli) isumaqarput inuusuttuaqqat 
avitseqatigiilluartartut piminnik sunilluunniit. 

KALAALLIT NUNAANNI OQALLITTARNEQ 

Qulaani ajornartorsiutit assigiinngitsut eqqartorneqareertut pillugit inui-
aqatigiinni oqallisaasimaqaat. Oqallinnermi anguneqarrajuttarpoq pissut-
sit ajorluinnartut unitsinneqartariaqartut. Allat isumaqartarputtaaq 
tamakkuninnga eqqartuineq pissusissamisuunngitsoq inuit allat inuu-
nerannut akuleruttoqarneq ajormat. Oqallinnermi isummiussat tamaasa 
isigissagaanni, tamarmik isumaqarput pissutsit ajortortaqartut, taamaatta-
riaqanngitsulli. 

Oqallittarnernili isiginiarneqanngitsoortartoq tassaavoq eqqartus-
sallugu ajornartorsiutit inunnut qanoq sunniisarnersut. Assersuutigalugu 
inuusuttuaqqamummita qanoq siunissami sunniuteqassua pujortartali-
aarsimaguni, imertaliaarsimaguni ikiaroortaliaarsimaguniluunniit, taavalu 
angerlarsimaffik imerfiusoq imaluunniit ikiaroorfiusoq 
meeqqamut/inuusuttuaqqamulluunnit siunissami qanoq sunniisinnaaner-
soq. Ajornartorsiutit inunnut qanoq sunniuteqartarnersut pillugit ilisi-
masat amerlaqaat, kisianni tamakku ilisimasat suli kalaallit oqallittar-
neranni ilanngunneqartalersimanngillat. 

Aamma meeqqatut inuusuttuaqqatulluunniit kinguaassiutitigut 
kanngutsaatsuliorfigineqarneq taamatut eqqartugassaavoq. Ullutsinni 
oqaluuserineqartarpoq, akuerineqanngilaq, kanngutsaatsuliorfigineqarsi-
masunut kanngutsaatsuliorsimasunullu ikiorsiissutissanik pisariaqartitsi-
neq aamma ersersinneqartarpoq. Nalunnginneqarluarpoq kinguaassiutiti-
gut kanngutsaatsuliorfigitinneq qanoq ajoqusiitigisinnaatiginersoq, kisia-
nni eqqartorneqarneq ajorpoq qanoq ajoqusiisinnaanersoq qanorlu 
inummut sunniuteqarumaarnersoq piffissap ingerlanerani. 

Massakkut imaassinnaavoq tarnikkut ajornartorsiutit inuiaqatigi-
inni ajornartorsiutitut isigineqarpallaanngitsut, kisianni inunni ataasiak-
kaaniittutut isigineqarnerulluni. Kisianni aamma eqqarsalersitsivoq. Inu-
usuttuaqqammi ikittuinnaat tarnikkut ajornartorsiuteqarneq inuiaqatigiin-
ni ajornartorsiutaasoq.  

Misissuinerit allat takutippaat inuusuttuaq tarnimikkut ajornar-
torsiutaat eqqumaffigineqartariaqartut, assersuutigalugu misissuinerup, 
sakkortuumik nalaataqarsimanerup kinguneranik tarnikkut uippakajaart-
arneq pillugu22, takutippaa niviarsiaraanerusartut tarnikkut ajornartorsi-
utinut qanernerusartut nukappiaqqaniik, assersuutigalugu imminorusut-
tarnermut, ilaquttamik toqusoornermut, kinguaassiutitigut kan-
ngutsaatsuliorfigitinnermut, naartulertarnerit/peersitsisarnerit, timikkut 
atornerlugaaneq, ipiannguneq angajoqqaanillu amigaateqarnermik. 
Taamatullu misissuinerup allap23 takutippaa timikkut tarnikkullu peqqis-
susermut akornutaasinnaasut arlaqartut meeqqat atuarfianni atuartut an-
gajulliit akornanni.  

IMMIKKOORTOQ 4 

 INOQATIGIIT AKORNANNI 
AJORNARTORSIUTIT 
ILIUUSEQARFIGINEQARTARI-
ALLIT 
 

Takuniarlugu pissutsit suut inuusuttut allanngortinneqartariaqartinneraat, 
ajornartorsiutit qulaani sammineqareersut ataasiakkaarlugit inuusuttunut 
apersuutigineqarsimapput, ajornartorsiutit suut iliuuseqarfigineqartari-
aqarnersut. Inuusuttoq akisinnaavoq ”aap”, ”immaqa” imalt. ”naamik”. 
Ajornartorsiutit kapitali 3-mi sammineqarsimasut pillugit inuusuttut 
10 %-imiit ikinnerit apeqqut naaggaarsimavaat (iliuuseqartoqartari-
aqanngilaq). Sinneri 90 % akisimapput ”aap” imaluunniit ”immaqa”. 
Inuusuttut taamatut agguataarnerisa takutippaat inuusuttut isumaqartut 
ajornartorsiutit iliuuseqarfigineqartariaqartut.  

Takussutissiami 4.1 takuneqarsinnaavoq niviarsiaqqat nukappi-
aqqallu qanoq agguataarsimanersut agguataarnerillu qanoq tamakkiisumik 
isikkoqarnersut. Takussutissiami taamaallaat ilanngunneqarnikuup-
put ”aap”-mik akissutigineqarnikuusut. Niviarsiaqqat nukappiaqqallu ag-
guataarnerisa naligiinngilluinnarneri ersersinniarlugit ulloriaasarta-
lernikuupput.  

Inuusuttuaqqat ajornartorsiutit iliuuseqarfigeqqusaat inoqatigiin-
nilu ajornartorsiutitut taakkartugaannut naleqqiullugit oqimaaqatigiipput.  

Inuusuttuaqqat amerlanersaasa inuusuttuaqqat pujortartaliaartar-
nerat, imigassamik ikiaroornartumillu atuiliaartarnerat iliuuseqarfigi-
neqartariaqartutut isummerfigisimavaat. Niviarsiaqqat amerlanerit isum-
mersimasut - inuusuttuaqqat imigassamik ikiaroornartumillu atuiliaartar-

nerat - iliuuseqarfigineqartariaqarneranut nukappiaqqaniit amerlanerus-
suteqarput malunnaataalluartumik.  

 

TAKUSSUTISSIAQ 4.1 

Misissuinermi peqataasut amerlassusaat agguataarnerilu, ajornartorsiutit assigi-

inngitsut iliuuseqarfigineqarnissaanut isumaqataasut, niviarsiaqqat nukappiaqqal-

lu immikkoortillugit. Procent. 
 

Ajornatorsiutit iliuuseqarfigineqartariaqarput uku: 

Niviarsi-
arsi-

aqqat 
pct. 

Nukappi
pi-

aqqat 
pct. 

Ta-
mar
mik, 
pct. 

Akisima-
sut ta-

marmik 

Pujortartaliaartarneq, ikiaroornartumik imigassamillu atuili-
aartarneq       

Inuusuttuaqqat pujortataliaartartut amerlavallaarput 83  76 79 352 
Inuusuttuaqqat ilaat ikiaroornartumik atuiliaartarput 79 * 68 73 352 
Inuusuttuaqqat ilaat imigassamik atuiliaartarput 83 * 74 78 351 

Angajoqqaat imigassamik ikiaroornartumillu atuisarnerat      
Inuusuttuararpassuit ajornatorsiorput anaana/ataataluunniit 

imigassamik ajornartorsiuteqarmat 75 * 55 64 352 
Inuusuttuararpassuit ajornartorsiorput anaana/ataata 

akiaroornartumik atuipilummat 62  48 54 354 

Kinguaassiutitigut kanngutsaatsuliorfiginnittarnerit      
Inuusuttuararpassuit ajornartorsiuteqarput kinguaassititigut 

kanngutsaatsuliorfigineqarnikuugamik 65 * 43 53 348 

Ernguttarneq pinerluttarnerillu      
Inuusuttut ilaat pinerluttarnitik tillinniartarnitillu pillugit 

politiit ajornartorsiuteqarfigaat  65 * 53 59 352 
Inuusuttut ilaat ernguttarnitik nakuuserniartarnitillu pillugit 

politiit ajornartorsiuteqarfigaat. 63 * 46 54 351 

Atuarfimmi malinnaannginneq, ilinniagaqannginneq sulif-
feqannginnerlu      

Inuusuttut amerlavallaat ilinniakkamik aallartitsineq ajorput  68  60 64 355 
Inuusuttut amerlavallaat atuaffarluppallaarput 59  55 57 354 
Inuusuttut amerlavallaat suliffeqanngillat 57  55 56 352 

Inuusuttut tarnimikkut ajornartorsiutaat      
Inuusuttut amerlavallaat iminorusuttarput iminoriarlutil-

luunniit 66 * 45 55 353 
Inuusuttorpassuit tarnimikkut ajoquteqarput 49  37 43 353 
 

  
  

Ernguttarneq pinerluttarnerillu inuiaqatigiinni ajornartorsiutitut taakkar-
torneqarneraniik iliuuseqartitserusuttut aamma amerlanerupput. Niviarsi-
aqqat 65 %-t nukappiaqqallu 53 %-t isumaqarput inuusuttut pinerluttar-
nitik tillinniartarnitillu pillugit politiinit ajornartorsiutaasarnerat 
iliuuseqarfigineqartariaqartoq, taamatullt niviarsiaqqat 65 %-t nukappi-
aqqallu 46 %-t isumaqarput inuusuttut ernguttarnitik nakuuserniartarni-
tillu pillugit politiinit ajornartorsiutaasarnerat iliuuseqarfigineqartari-

aqartoq. Niviarsiaqqanaasiit nukapiaqqaniit amerlanerusimapput 
iliuuseqartitserusuttut. 

Atuarfimmi malinnaannginneq, ilinniagaqannginneq sulif-
feqannginnerlu qiviarutsigu malugissuarput inuiaqatigiinni ajornartorsiuti-
tut taakkattorneqaraniit iliuuseqarfigineqaqqusinermut isummersimasut 
amerlanerusut. Niviarsiaqqat nukappiaqqallu iliuuseqaqqusisut amer-
laqatigiipput. 

64 %-t isumaqarput inuusuttuaqqat meeqqat atuarfiat naammas-
sereeraangamikku ilinniakkamik aallartitsisannginnerat iliuuseqarfigi-
neqartariaqartoq, 57 %-t isumaqarput inuusuttuaqqat atuffarlunnerat 
iliuuseqarfigineqartariaqartoq kiisalu 56 %-t isumaqarput inuusuttuaqqat 
suliffeqannginnerat iliuuseqarfigineqartariaqartoq. 

Kingulliullugu apeqqutigineqarnikuusoq tassaavoq inuusuttut 
tarnimikkut ajornartorsiutaat. Qiviarutsigu takussuarput iliuuseqaqqusi-
neq ajornartorsiutitut isigineqarneraniit annertunerusoq. 

Niviarsiaqqat nukappiaqqallu 43 %-t isumaqarput inuusuttuaqqat 
tarnimikkut ajornartorsiortut iliuuseqarfigineqartariaqartut. Imminornis-
samik eqqarsaatersuuteqartarnermut imminoriartarnermullu apeqqut pil-
lugu qiviarutsigu takussuarput niviarsiaqqat (65 %) nukappiaqqaniit 
(45 %) amerlanerujussuit isumaqartut iliuuseqartoqartariaqartoq. 

Inuusuttuaqqat isummeriaasiat naapertorlugu oqassagaanni ta-
kuneqarsinnaavoq ajornartorsiutinut assigiinngitsunut iliuuseqaqqusisut, 
saniatigullu nalornissutigerpasittarlugit eqqartorneqartut inuiaqatigiinni 
ajornartorsiutitut isigissanerlugit.  

Misissuinermi paasisat assigiinngitsut imminnut naleqqersuuk-
kaanni takuneqarsinnaavoq inuusuttuaqqat sumiluunniit najugaqaralu-
arunik – illoqarfimmi nunaqarfimmiluunniit – apeqqutaanngitsoq 
ajornartorsiutinut iliuuseqartitserusunnerat isigissaganni.  

Inuusuttuaqqat nalilersueriaasianni assigiinngissuseqarfiusutuaasoq 
tassaavoq inuusuttuaqqat atuffarlunnerannut apeqqummut tunngasoq. 
Sumi najugaqarneq apeqqummi tassani apeqqutaanngilaq. Kisianni inu-
usuttuaqqat angajoqqaatik tamaasa najorlugit angerlarsimaffeqartut amer-
lanerussuseqarlutik apeqqummut tassunga iliuuseqaqqusipput. 

ILIUUSEQARNISSAMUT AKISUSSAAFFIMMIK 
TIGUMMINNITTUT 

Inuusuttuaqqat misissuinermi apersorneqarsimasut aperineqarnikuunngil-
lat ajornartorsiutit iliuuseqarfigineqassappata qanoq iliuuseqarfigineqas-
sanersut, kisianni aperineqarnikuupput kikkut akisussaaffimmik paarin-
nittooqataanersut. Aperineqarnikuupput qanoq annertutigisumik an-
gajoqqaat, politiit, inuusuttut namminneq, tarnip pissusaanik ilisimasallit, 
atuarfiit, naalakkersuisoqarfinni sulisut, politikerit, kommuneni politikerit 
kommunenilu sulisut akisussaaffimmik paarinninnersut. Inuusuttuaqqat 
akisussaaffimmik paarinninnerusorisatik paarinninngisorisatillu qinersin-
naasimavaat krydsiliillutik. Takussutissiami 4.2 takuneqarsinnaavoq atu-
artut isiginnittariaasiat malillugu kikkut akisussaaffimmik paarinneqataa-
nersut qinersimaneraat. 
 

TAKUSSUTISSIAQ 4.2 

Kikkut inuiaqatigiinni ajornartorsiutinut pitsanngorsaanissamut akissussaaqataa-

nerpaanersut inuusuttuaqqanit tulleriiarneqarneri ima isikkoqarput. Niviarsiaqqat 

nukappiaqqallu immikkoortillugit takussutissiaavoq. Procent. 
 

 
Niviarsi-

aqqat, pct. 
Nukappiaqqat, 

pct. 
Tamar-

mik, pct. 
Akissutit 

 tamarmik 
Angajoqqaat 88 * 72 79 334 
Politiit 57 * 43 49 322 
Inuusuttut namminneq 56 * 32 43 325 
Tarnip pissusaanik ilisimasallit 58 * 39 48 322 
Atuarfik 41  32 36 322 
Naalakkersuisoqarfinni sulisut 32  29 30 319 
Nunatta politikerii 47  36 41 322 
Kommunemi politikerit 42  36 39 317 
Kommuneni sulisut 40  34 36 322 
 

  
  

Niviarsiaqqat nukappiaqqallu akissutaanni malunnarluartumik assigiinn-
gissuseqarneri ersarissisinniarlugit ulloriaasaaqqanik ilisarnaateqarput. 

Inuusuttuaqqat 50-t missaanniittut akisimanngillat kikkut inui-
aqatigiinni ajornartorsiutit pillugit iliuuseqarnissamut akisussaaf-fimmik 
paarinneqataasuunersut. 

Akisimasullu inerneri amerlanertigut soqutiginartortaqarput. Siul-
lermik eqqaaneqarsinnaavoq inuusuttuaqqat 79 %-ii isumaqarput an-
gajoqqaat iliuuseqarnissamut akisussaaffeqaqataasut. Angajoqqaat akisus-
saaffeqarnerpaasutut inissinneqarsimapput allanut sanilliutissagaanni. 

Niviarsiaqqat amerlanerujussuit isumaqarput kommuneni sulisut 
iliuuseqarnissamut akisussaaqataasuusut. Niviarsiaqqat 57 %-t nukappi-
aqqallu 43 %-t isumaqarput politiit akissaaqataasuusut,22 kiisalu niviarsi-
aqqat 58 %-t nukappiaqqallu 39 %-t isumaqarput tarnip pissusaanik 
ilisimasallit iliuuseqarnissamut akisussaaffimmik paarinneqataasut.  

Inuusuttuaqqat namminneq iliuuseqarnissamut akisussaaffimmik 
paarinneqataasutut akisimasut niviarsiaaraanerupput. Niviarsiaqqat 56 %-
t nukappiaqqallu 32 %-t akisimapput inuusuttut akisussaaffimmik 
paarinneqataasut. Taamatut niviarsiaqqat nukappiaqqallu assigiinn-
gisusaat isikkoqaraluartoq naqissuserneqartariaqarpoq niviarsiaqqat af-
faasa nukappiaqqallu pingajorartii isumaqarmata inuusuttuaqqat nam-
minneerlutik akisussaaffimmik paarinneqataasut. 

Akissutigineqarsimasut sumi kikkullu najugaqatigineraat 
apeqqutaasutut taaneqarsinnaanngilaq, tamarmik assigiimmata. 

IMMIKKOORTOQ 5 

 ISUMALIUTERSUUTIT 
INNERSUUSSUTILLU 
 

Misissuinerup inerneri oqallisissiassanik makkuninnga pilersitsivoq: 

• Inuusuttuaqqat inuiaqatigiinni ajornartorsiutit suut misilitta-
gaqarfigaat? 

• Inuusuttuaqqat oqallinnermut peqataasarnissartik qanoq pin-
gaartitsigivaat? 

• Inuusuttuaqqat inuiaqatigiinni ajornartorsiutit qanoq soqutigitigivaat? 
• Inuusuttuaqqat inuiaqatigiinni ajornartorsiutit pillugit qanoq ili-

simasaqartigisorippat? 
• Ilisimasaat qanoq isikkoqarpat sunillu imaqarpat? 
• Inuiaqatigiinni ajornartorsiutit suuppat? 
• Ajornartorsiutit iluarsiniaraanni iliuuseqartoqartariaqarpa? 
• Inuusuttut isumaat malillugu kikkut iliuuseqartussaappat? 

Misissuineq ataatsimut eqikkaraanni takuneqarsinnaavoq inuusuttuaqqat 
inuiaqatigiinni ajornartorsiutit pillugit oqaloqatigiittarnerat killeqartoq. 
Inuusuttuaqqat 75 %-iisa qaqutigoortumik inuiaqatigiinni ajornartorsiutit 
periarfissallu pillugit oqaloqatigiissutigisarpaat. 

Inuusuttuaqqat affaasa missaat akisimapput inuiaqatigiinni 
ajornartorsiutit pillugit oqaloqatigiittarneq nalunanngikkaluartoq qaquti-
guinnaq eqqartortarlugit. Tassunga atatillugu arajutsisassaanngilaq 

maluginiassallugu inuusuttuaqqat tamarmik isumaqarmata inuusuttuaqqat 
oqallinnerni peqataanerusariaqarnertik pingaartimmassuk. 

Inuusuttuaqqat affarpiaat toqqaannaq aperineqaramik inui-
aqatigiinni ajornartorsiutit periarfissallu pillugit oqaloqatigiittarnissaq so-
qutiginnilluarlutik akipput. 

Maluginiagassaasoq tassaavoq inuusuttuaqqat nalunngikkaluar-
lugu inuiaqatigiinni ajornartorsiutit periarfissallu pillugit oqaloqatigiittar-
nissaq pingaaruteqartoq eqqartueqatigiittannginnerat! Tassani niviarsi-
aqqat nukappiaqqallu akissutaat assigiipput, amerlaqatigiillutik. 

Aamma imaassinnaavoq inuusuttuaqqat eqqortumik akerusullu-
tik taamatut akisimasut uffa inoqatigiinni ajornartorsiutit pillugit so-
qutiginninnertik annikikkaluartoq, taamaattumillu oqaloqatigiis-
sutigisarnagit akornamminni. Kisianni aamma imaassinnaavoq 
oqaloqatigiissutigerusuttaraluarlugit taamaaliunnginneq ajuunnartut.  

Tamannali eqqarsaatersuut kingulleq ilumuussappat soqutigi-
narsinnaavoq misissuiffigissallugu allamik sammivilerlugu. Suunuku inui-
aqatigiinni ajornartorsiutit periarfissallu ilisimasarigaat? 

ILEQQUUSUNIK ILISIMASAQARNEQ 

Inuusuttut ilisimasaasa isikkuat aallaavigineqarsinnaavoq. Imaassinnaavoq 
inuusuttut ilisimasaat ileqqorissaarnermiit aallaveqartut, imatut paasillugu 
inuusuttut paasinnittariaasiat imaattoq: nalunngilaat suut iliuutsit/ileqqut 
kukkusuunersut (assersuutigalugu imigassamik atornilluineq) suullu kuk-
kusuunnginnersut. 

Tamanna isumaqarpoq inuusuttut nalunngikkaluarlugu imigas-
samik atornilluineq kukkusuusoq ajortuusorlu, imigassamik atornerluine-
rup kingunerisartagarisinnaasaat pillugit ilisimasaat killeqarput - as-
sersuutigalugu inummut imerajuttumut qanoq innersoq, imerajuttoq 
qanoq allanngortarnersoq, ilaqutaanut qanoq isumaqarnersoq qanorlu 
meeqqamut kinguneqartarnersoq. Tamakku inuusuttuaqqaniit oqaaserta-
lersorneqarsinnaaneri killeqarpasipput. Maannamut angajoqqaat imerajut-
tut qanigisaasa meeraasalu qanoq inuuneqarnerannik ilisimariikkat inusut-
tuaqqanut ingerlateqqinneqarsinnaagaluarput. Ilaqutariinni imerajuffiusu-
ni makkunani ilisimasat pigineqarput: Ilaqutariit nalunnginneqarluartut 
imerajuttortallit, ilaqutariit ingerlalluarpasittut imerajuttortallit kiisalu 
ilaqutariinni imerajuttortallit eqqartorneqarneq ajortuni.  

Aamma taamatut kinguaassiutitigut kanngutsaatsuliorfigitinnikut 
qanoq inuunersut pillugit ilisimasat inuusuttunut ingerlateqqin-
neqararsinnaapput. 

Inuusuttuaqqat nalunngilluarpaat kinguaassiutitigut atornerluineq 
kukkusuusoq. Kisianni ileqquusunik ilisimasatik najoqqutaralugit aki-
nikuupput imarisaa qanoq ittuusoq nalugaluarlugu. Inuinuku kinguaassi-
utitigut atornerlugaareeraangamik qanoq ilisartut, kinaassusaannut qanoq 
sunniuttarpa, sooruna kinguaassiutitigut atornerlugaasimaneq ajo-
qusiisartoq? Kinguaassiutitigut atornerlugaanermut ilisimariikkat 
ilanngunneqarsinnaalluarput eqqartuinissamut.  

IMALINNIK ILISIMASAQARNEQ AMIGAATIGINEQARPOQ 

Inuusuttuaqqat ajornartorsiutinut ilisimasaat imaqartuaannarneq ajorput, 
imatut paasillugu inuusuttuaqqat nalusarpaat ajornartorsiutit ajornartors-
iortumut qanoq sunneeriaaseqartarnersut. Tassungalu atatillugu tunng-
aviusinnaasoq tassaavoq inuusuttuaqqat tarnikkut ajornartorsiutit pujort-
artaliaartarnermiit, imigassamik atuiliaartalerminngaanniit ikiaroor-
nartumik atuiliaartalernerminngaanniillu ajornartorsiutitut minnerusutut 
isigimmassut.  

Inuusuttuaqqattaaq taakkartorpaat angajoqqaat imigassamik 
ikiaroornartumilluunniit atornerluisarnerat meeqqanut inuusuttuaqqanu-
llu ajoqutaasinnaasoq, kisianni itinerusumik oqaasertaliisinnaanngilaat 
qanoq sutigullu meeqqanut inuusuttuaqqanullu ajoqutaasinnaanersoq. 

ILIUUSEQAQQUSINEQ 

Inuusuttuaqqat ajornartorsiutinut ersittunut iliuuseqaqqusinerat qaffasip-
poq. Niviarsiaqqat iliuuseqaqqusaat nukappiaqqaniit qaffasinnerupput. 

Inuusuttuaqqat amerlanersaasa (tamangajammik) meeqqat inu-
usuttullu pujortartaliaartarnerat, imigassamik atuiliaartarnerat 
ikiaroornartumillu, taamatullu angajoqqaat atuivallaarnerat iliuuseqarfi-
geqquaat.  

Inuusuttuaqqat isumaqarluinnarput angajoqqaat iliuuseqarnissa-
mut akisussaaffik annerpaaq paarigaat. Inuusuttuaqqat 79 %-t taama 
isumaqarput, apeqqutaatinneqanngilaq sumi kikkullu najugaqatiginerigaat. 

Niviarsiaqqat affaai nukappiaqqallu pingajorartii isumaqarput 
inuusuttut namminneq akisussaaqataasuullutik iliuuseqarnissamut. 

INNERSUUSSUTIT  

Misissuinerup inerneri malillugit innersuussutigineqarpoq inuusuttut kissaa-
taat malinneqassasoq: Meeqqat angajoqqaallu imigassamik ikiaroornartumil-
lu atuivallaarnerat iliuuseqarfigineqartariaqarpoq kiisalu taamatut kinguaas-
siutitigut atornerluisarnerit. 

Innersuukkusunnarpoq aamma meeqqat inuusuttullu 
oqaaqqissaaginnarnagit immersorneqassasut, imatuunngitsoq: ”imertalis-
sanngilatit ikiaroortalerlutillu”, ”kinguaassiutitigut atornerluissanngilatit, 
ajorpoq!”. Innersuukkusunnarneruvoq ilisimariikkat imaqarnerusut inu-
usuttuaqqanut ingerlateqqinneqartassasut ilisimasaqarluarnerunissaat 
oqaasertalersuisinnaanerulernissaallu toqqammavilerniarlugu. 
 

BOKSI 5.1 

Ilisimasat inuusuttuaqqanut ingerlateqqinneqartariallit 

• Meeqqanut inuusuttunullu kinguaassiutitigut atornerlunneqarneq qanoq isumaqarpa, 
qanoruna kinaassusaat sunnerneqartartoq inuunerinnissamullu periarfissaat suneqartarpa? 

• Meeqqat kinguaassiutitigut atornerlunneqartartut qanoq maluginiarnerulersinnaavagut 
qanorlu oqaluuserineqarsinnaava? 

• Angajoqqaat imerajunneri meeqqanut qanoq kinguneqartarpa, meeqqat ullormut inuu-
nerannut qanoq sunniuttarpa, meeqqat siunissaannut qanoq sunniuteqartarpa? 

• Angajoqqaat ikiaroornartumik atornerluinerat meeqqanut qanoq kinguneqartarpa, meeqqat 
ullormut inuunerannut qanoq sunniuttarpa, meeqqat siunissaannut qanoq sunniuteqart-
arpa? 

• Meeqqat inuusuttullu timikkut tarnikkullu ineriartornerannut imigassamik atuiliaarpallaar-
neq qanoq sunniuteqartarpa? 

• Meeqqat inuusuttullu timikkut tarnikkullu ineriartornerannut ikiaroornartumik atuiliaarpal-
laarnerat qanoq sunniuteqartarpa? 

• Qaqugukkut atornerluisoqalertarpa, imigassaq qanoq annertutigisoq atorneqassua, qanoq 
akulikitsigisumik atorneqassua qanoq ilinikkullu atorneqassua atornerluisoqarneranik 
oqarsinnaassagutta? 

• Atornerluisimanerup kinguneranik kingunerlutsitsisarnerit, imerajuttut katsorneqartarnera-
nik ikiaroornartumillu katsorsaasoqarneranik ilisimasat ingerlateqqinneqassapput. 

• Imigassamik atuineq qanoq aqunneqarsinnaaneranik inuusuttullu qanoq imminnut paa-
risinnaaneranik ilisimasat ingerlateqqinneqartariaqarput (qanoq iliortaqarsinnaava?). 

  
  

Qulaani taakkattorneqartunut ilisimariikkat inuusuttuaqqanut ingerla-
teqqinneqaqqinnissaat innersuussutiginarportaaq. Inuusuttuaqqap paa-

sisani tusareerunigit puiuvinnarnavianngilai, tusareerunigit inuunermini 
nassatariuassuai ilisimasaqarfigalugit.  

KALAALLIT INUIAQATIGIIVINI  
INUUSUTTUARAANEQ

Una nalunaarusiaq tassaavoq SFI-ip nalunaarusiariumaagaasa sisamaasussat aappassaat, NAKUUSA-mik ingerlatamik 
malinnaalluni suliat. Ingerlatap siunertaraa kalaallit meerartaasa inuuniarnermikkut aammalu pisinnaatitaaffitsigut 
nukittorsarnissaat. Ukiuni makkunani Kalaallit Nunaanni inunnik naliginnaasunik (aammalu inuusuttuaqqanik) inuuniarnermi 
imminnut allallu inuunerinnissaannut akisussaassuseqarnerulernissamik siunertaqartumik suliniarnerit ilagaat. 

Inuusuttuaqqat 373-it 13-iniik 15-inut ukiullit Kalaallit Nunaanni komuunini sisamaneersut illoqarfinniik aammalu 
nunaqarfinniik inuuniarnermi ajornartorsiutit pillugit isumaannik aammalu ilisimasaannik apersorneqarput. Apersorneqartut 
inuusuttuaraapput naliginnaasut, amerlanerpaartaalu angajoqqaatik angajoqqaartilluunniit ataaseq najugaqatigivaat. 

Misissuinerup takutippaa, inuusuttuaqqat ikitsuinnaat isumaqartut, inuuniarnermi ajornartorsiutit ilisimasaqarfigilluarlugit. 
Taamaakkaluartorli inuusuttuaqqat ersarissumik isumaqarput, inuusuttuaqqat angajoqqaallu aalakoortarnerat, 
ikiaroortarnerat, kinguaassiutinik atornerluisarneq aammalu pinerluttarnerit inuuniarnermi ajornartorsiutaasut. 

Inuusuttuaqqallu amerlanersaasa kissaatigaat inuuniarnermi ajornartorsiutit pillugit iliuuseqartoqartariaqartoq: 
inuusuttuaqqat 80 %-ii isumaqarput inuusuttuaqqat angajoqqaallu aalakoornartumik ikiaroornartumillu atuisarnerujussuat 
millisinniartariaqartoq. Niviarsissat sisamaagaangata pingasut aammalu nukappissat affaat isumaqarputtaaq, 
kinguaassiutitigut kanngutsaatsuliortarnerpassuit iliuuseqarfigineqartariaqartut. Taamatuttaarlu ippoq makkununnga isumaat: 
erngunnermut, pinerlunnermut, atuarfimmik malinnaannginnermut, ilinniagaqannginnermut, suliffeqannginnermut aammalu 
inuusuttuaqqat tarnikkut ajornartorsiutaat pillugit. 

SFI – Det Nationale Forskningscenter for Velfærd
13:17
ISSN: 1396-1810

INUUSUTTUAQQAT INOQATIGIINNI AJORNARTORSIUTIT PERIARFISSALLU 
PILLUGIT ILISIMASAAT ISUMMERTARIAASAALLU


	1317 - Ung i det grønlandske samfund (grl. udg).pdf
	Inernerit
	Isiginninneq
	Innersuussutit
	Toqqammavik
	AALLAQQAASIUT
	Inuusuttuaqqat ilisimasaat isummertariaasaallu
	Inuusuttuaqqat tusarneqarnissartik pisariaqartippaat
	Angajoqqaat pisussaaffiat
	Misissuineq nutaaq
	Nalunaarusiap Siunertaa imarisaalu
	Suleriuseq
	Imaa
	MISISSUINERMI INUUSUTTUAQQAT
	Ukiut aammalu klassi
	Ilaqutariittut inissisimaneq
	Angajoqqaat amerlanerit suliffeqarput
	Inuusuttuaraqatit allat peqatiginerini suut pingaaruteqarpat
	Ilinniagaqarnissamut pilersaarutit
	Siunissamut sinnattut
	INOQATIGIINNERMI AJORNARTORSIUTIT PILLUGIT NALUNNGISAQARNEQ
	Ilisimasat killillit
	Inuusuttuaqqat angajoqqaaminniit ilisimasatik pikkajuttarpaat
	Inoqatigiinni ajornartorsiutit periarfissallu oqallisaavallaarneq ajorput
	Inoqatigiinni ajornartorsiutit periarfissallu pillugit oqallinnissaq ajornanngilaq
	Inoqatigiinni ajornartorsiutit periarfissallu pillugit oqalliseqatigiinnissamut soqutiginninneq
	Inoqatigiinni pissutsit inuusuttuaqqat takusagaat
	Aalakoornartumik ikiaroornartumillu atornerluineq
	Kinguaassiutitigut kanngutsaatsuliorfiginnittarneq
	Pinerlunneq
	Atuarfimmi angusarlunneq
	Inuusuttut tarnimikkut ajornartorsiutaat
	Ikinngutigiinneq iluaqutaasoq
	Kalaallit nunaanni oqallittarneq
	INOQATIGIIT AKORNANNI AJORNARTORSIUTIT ILIUUSEQARFIGINEQARTARI-ALLIT
	Iliuuseqarnissamut akisussaaffimmik tigumminnittut
	ISUMALIUTERSUUTIT INNERSUUSSUTILLU
	Ileqquusunik ilisimasaqarneq
	Imalinnik ilisimasaqarneq amigaatigineqarpoq
	Iliuuseqaqqusineq
	Innersuussutit


